
Ekonomi Kelantan berkembang 4.1 peratus, 
berdaya tahan - Sultan Kelantan 
Oleh:Norzana Razaly

Beta menggesa Kerajaan 
Negeri dengan kerjasama 
Kerajaan Persekutuan 
untuk menggunakan 
infrastruktur ini bagi 
meningkatkan kecekapan 
logistik, meluaskan akses 
pasaran dan memperkukuh 
daya tarikan negeri sebagai 
destinasi pelaburan baharu 
yang berdaya saing,” 

KOTA BHARU, 29 September – 
Ekonomi Kelantan menunjukkan 
daya tahan apabila mencatat per-
tumbuhan 4.1 peratus pada 2025, 
meningkat berbanding 3.3 pera-
tus pada tahun sebelumnya sekali 
gus mencerminkan perkembangan 
positif aktiviti ekonomi negeri.

KBDYMM Sultan Kelantan 
Sultan Muhammad V bertitah se-
ktor perkhidmatan terus menjadi 
penyumbang terbesar kepada struk-
tur ekonomi Kelantan dengan sum-
bangan 71.8 peratus, diikuti sektor 
pertanian sebanyak 19.8 peratus.

Baginda bertitah, perkemban-
gan itu perlu diperkukuh dengan 
memanfaatkan projek pembangu-
nan strategik termasuk Laluan Rel 
Pantai Timur (ECRL) yang bakal 
menjadi antara pemacu transforma-
si ekonomi negeri.

Menurut baginda, operasi ECRL 
yang dijangka bermula pada Jan-
uari 2027 membuka ruang kepada 
Kelantan untuk memperluas akses 
pasaran, meningkatkan kecekapan 
logistik serta menarik pelaburan 
baharu.

“Beta menggesa Kerajaan Neg-
eri dengan kerjasama Kerajaan 
Persekutuan untuk menggunakan 
infrastruktur ini bagi meningkat-
kan kecekapan logistik, meluaskan 
akses pasaran dan memperkukuh 
daya tarikan negeri sebagai destina-
si pelaburan baharu yang berdaya 
saing,” titah baginda.

Baginda bertitah demikian 
semasa Istiadat Menghormati Duli 

Yang Maha Mulia sempena Ulang 
Tahun Baginda Ke-57 di Istana De-
wan Besar, di sini, hari ini.

Sultan Muhammad V turut 
berharap Kerajaan Persekutuan 
menaik taraf jalan-jalan utama ter-
utama laluan yang menghubung-
kan pusat pembangunan transit di 
Bandar Baru Tunjong dengan pusat 
pembangunan kargo di Cherang 
Tuli, Pasir Puteh.

Penambahbaikan jaringan jalan 
itu penting bagi memastikan man-
faat ECRL tidak terhad kepada 
perkhidmatan pengangkutan sema-
ta-mata sebaliknya dapat disepadu-
kan dengan pusat pertumbuhan 
ekonomi, kawasan perindustrian 
dan rangkaian logistik negeri.

Baginda juga bertitah, Kelantan 
berpotensi besar menerusi operasi 
dua kawasan perindustrian baha-
ru di Machang dan Tok Bali yang 
dijangka bermula tahun depan di 
samping pelaksanaan projek pem-
bangunan berimpak tinggi.

Perkembangan berkenaan di-
jangka menyediakan asas kepada 

pembentukan koridor ekonomi 
yang lebih luas apabila rangkaian 
rel, jalan raya, kawasan perindus-
trian dan pusat kargo dapat saling 
melengkapi.

Dalam pada itu, Sultan Muham-
mad V bertitah Kelantan berpotensi 
menjadi peneraju ekonomi biru di 
Pantai Timur dengan memanfaat-
kan sumber pesisir pantai, ekosis-
tem maritim, sektor perikanan dan 
logistik secara mampan.

Pendekatan berkenaan mem-
bolehkan pembangunan ekonomi 
negeri diperluas melangkaui sektor 
konvensional dengan sumber mar-
itim dimanfaatkan secara terancang 
tanpa mengabaikan kelestarian 
alam sekitar.

Baginda turut menzahirkan 
harapan supaya Geopark Stong ter-
us dipelihara sebagai Geopark Ke-
bangsaan dan seterusnya mendapat 
pengiktirafan sebagai UNESCO 
Global Geopark.

Usaha itu dilihat penting bagi 
memastikan khazanah geologi dan 
biodiversiti negeri terus dipelihara 

di samping memperkukuh poten-
si sektor pelancongan berasaskan 
alam semula jadi.

Di samping itu, Sultan Muham-
mad V turut menzahirkan perkenan 
terhadap pelaksanaan Akta Pengu-
rusan Sisa Pepejal dan Pembersi-
han Awam 2007 (Akta 672) di 
Kelantan bagi mewujudkan sistem 
pengurusan sisa pepejal dan pem-
bersihan awam yang lebih teratur 
dan berkesan.

Langkah berkenaan selari den-
gan keperluan pembangunan negeri 
yang memberi tumpuan kepada per-
tumbuhan ekonomi dan mengambil 
kira kebersihan, kelestarian perse-
kitaran dan kesejahteraan rakyat.

Pada akhir titah, baginda menye-
ru seluruh rakyat supaya bersa-
ma-sama mendoakan kemakmuran 
dan kesejahteraan Kelantan.

“Beta menyeru semua rakyat 
untuk bersama-sama berdoa agar 
Kelantan terus dilimpahi kemak-
muran dan kesejahteraan serta dil-
indungi daripada segala bencana 
dan malapetaka,” titah baginda.

Oleh: Asri Hamat

KOTA BHARU, 26 September - 
Tengku Mahkota Kelantan Yang 
Teramat Mulia Tengku Muham-
mad Fakhry Petra ibni Almar-
hum Sultan Ismail Petra berkenan 
mencemar duli merasmikan Malam 
Semarak Daulat sempena sambu-
tan ulang tahun Hari Keputeraan 
Ke-57 Kebawah Duli Yang Maha 
Mulia Sultan Muhammad V bagi 
tahun 2026 di Stadium Sultan Mu-
hammad IV, di sini, malam tadi.

Sebagai gimik perasmian, 
baginda memulas pendikit moto-
sikal Harley-Davidson sebanyak 
tiga kali sebelum diikuti rakan pe-
nunggang yang berada di balapan 
Stadium Sultan Muhammad IV.

Baginda turut menurunkan tan-
datangan pada tangki motosikal 
yang menjadi hadiah utama cabu-
tan bertuah.

Terdahulu, baginda mengetu-
ai konvoi ‘Ride With Me’ dengan 
diiringi 57 motosikal berkuasa 
tinggi berjenama Harley-Davidson 
dan jenama lain, selain lebih 500 
motosikal pelbagai jenama.

Konvoi bermula dari RTC Tun-
jong menuju ke Stadium Sultan 
Muhammad IV, dengan majlis pe-
lepasan disempurnakan Timbalan 
Menteri Besar YB Dato’ Mohamed 
Fadzli Hassan.

Sementara itu, Menteri Besar 
Kelantan YAB Dato’ Panglima 
Perang Ustaz Dato’ Mohd Nas-
suruddin Daud dalam ucapann-
ya menyifatkan majlis berkenaan 
mencerminkan eratnya hubungan 

antara raja dan rakyat yang berpi-
sah tiada.

Katanya, rakyat menzahirkan 
kasih, hormat dan taat setia kepada 
Kebawah Duli Yang Maha Mulia 
Tuanku manakala Tuanku pula 
sentiasa menaungi rakyat dengan 
penuh kasih serta keprihatinan ter-
hadap kesejahteraan mereka.

“Hubungan yang erat dan saling 
melengkapi inilah menjadi antara 
kurniaan yang amat bernilai buat 
negeri Kelantan Darul Naim,” ka-
tanya.

Tambahnya, Kerajaan Negeri 
Kelantan sentiasa komited men-
dukung dan memperkasa pelbagai 
usaha yang menyuburkan seman-
gat kekitaan, memelihara kese-
jahteraan serta memperkukuh per-
paduan dalam kalangan seluruh 
lapisan masyarakat.

“Usaha ini dilaksanakan mel-
alui pelbagai pendekatan dan pro-
gram yang melibatkan semua pihak 
termasuk golongan belia, komuniti 
setempat, pertubuhan masyarakat 
serta pelbagai agensi agar seman-
gat kebersamaan dan keharmonian 

terus subur dalam kehidupan rak-
yat,” jelasnya.

Menyentuh konvoi bermoto-
sikal yang diketuai Tengku Mah-
kota Kelantan, beliau berkata hobi 
dan minat adalah antara sifat fitrah 
yang dianugerahkan Allah SWT 
kepada setiap manusia.

Katanya, bertitik tolak daripada 
fitrah itu, pelbagai bentuk aktivi-
ti akhirnya berkembang menjadi 
seni, budaya dan warisan dalam 
kehidupan masyarakat.

“Dalam menyantuni fitrah terse-
but, Islam sebagai cara hidup yang 
lengkap dan sempurna tidak per-
nah menyekat atau menghalang ke-
cenderungan manusia, sebaliknya 
menyediakan panduan yang jelas 
agar setiap minat dan kecenderun-
gan dapat disalurkan dengan cara 
yang baik dan berlandaskan syariat 
termasuk dalam aspek hiburan ser-
ta aktiviti permotoran seperti yang 
dilaksanakan pada malam ini,” 
ujarnya.

Beliau juga menegaskan, itu-
lah keindahan hidup berpandukan 
syariat apabila Islam difahami 

dengan semangat ukhuwah dan 
kekitaan yang lebih daripada seka-
dar sebuah himpunan.

“Program ini turut mengangkat 
nilai dan roh kebersamaan yang 
menjadi asas penting dalam mem-
perkukuh perpaduan rakyat yang 
telah terbina di negara kita,” katan-
ya.

Majlis Semarak Daulat turut 
dimeriahkan dengan persembahan 
khas Malam Semarak Daulat me-
nerusi tarian Tualang Tiga, kolab-
orasi kumpulan kesenian Jabatan 
Kesenian, Kebudayaan Negara 
Negeri Kelantan (JKKNK) bersa-
ma Kumpulan Bimbingan Seni 
Cemerlang dan murid dari Sekolah 
Kebangsaan Padang Garong 1, Se-
kolah Kebangsaan Kampung Deli-
ma serta Sekolah Kebangsaan Kota 
Jembal.

Persembahan itu diselaraskan 
JKKNK dan Jabatan Pendidikan 
Negeri Kelantan.

Majlis turut diserikan dengan 
persembahan artis tempatan, cabu-
tan bertuah dan pertunjukan bunga 
api.

Tengku Mahkota Kelantan rasmikan Malam 
Semarak Daulat

Usaha ini dilaksanakan 
melalui pelbagai 
pendekatan dan program 
yang melibatkan semua 
pihak termasuk golongan 
belia, komuniti setempat, 
pertubuhan masyarakat 
serta pelbagai agensi agar 
semangat kebersamaan dan 
keharmonian terus subur 
dalam kehidupan rakyat,” 

Hubungan Raja-rakyat lambang kesepaduan 
Kelantan – MB Kelantan

Rong Chenok berpotensi jadi pemacu hab 
makanan negara – Sultan Kelantan

KOTA BHARU, 29 September 
- Hubungan yang erat antara Raja 
dan rakyat menjadi lambang kes-
epaduan yang sentiasa dipelihara 
dalam negeri Kelantan.

Menteri Besar Kelantan YAB 
Dato’ Panglima Perang Ustaz Dato’ 
Mohd Nassuruddin Daud, berkata 
keprihatinan Kebawah Duli Yang 
Maha Mulia Sultan Muhammad 
V terhadap perkembangan negeri 
dan kesejahteraan rakyat mencer-
minkan eratnya ikatan antara Raja 
dengan rakyat.

Beliau berkata, hubungan yang 
terbina utuh itu bertepatan dengan 
tema sambutan Ulang Tahun Hari 
Keputeraan Sultan Muhammad V 
yang ke-57, iaitu “Raja dan Rakyat, 
Berpisah Tiada”.

“Keprihatinan Tuanku terhadap 
perkembangan negeri dan kese-
jahteraan rakyat mencerminkan 
eratnya ikatan antara Raja dan rak-
yat. Hal ini bertepatan dengan tema 
sambutan, Raja dan Rakyat, Berpi-

sah Tiada.
“Hubungan yang terbina utuh 

ini menjadi lambang kesepaduan 
yang sentiasa dipelihara,” katanya 
dalam ucapan sempena sambutan 
berkenaan di Istana Balai Besar, 
hari ini.

Menteri Besar Kelantan turut 
merafakkan setinggi-tinggi ucapan 
tahniah dan ikrar taat setia ke hada-
pan Sultan Muhammad V sempena 
ulang tahun keputeraan baginda.

Beliau berkata, pemerintahan 

Sultan Muhammad V yang berlan-
daskan dasar Islam serta kepimp-
inan dengan penuh hikmah dan 
kebijaksanaan menjadi asas kepada 
kecemerlangan serta limpahan rah-
mat dan keberkatan Allah SWT ke-
pada rakyat dan negeri Kelantan.

“Sesungguhnya bersamanya 
Tuanku di atas takhta penuh ber-
daulat dan kebesaran adalah den-
gan anugerah dan keredaan.

“Dengan pemerintahan yang 
teguh berlandaskan dasar Islam 

juga memimpin dengan penuh 
hikmah dan kebijaksanaan Islam, 
Tuanku akan terus membawa kece-
merlangan serta limpahan rahmat 
dan keberkatan Allah SWT kepa-
da seluruh rakyat dan negeri yang 
dikasihi,” ujarnya.

Dato’ Mohd Nassuruddin turut 
melafazkan ikrar taat setia bersama 
seluruh warga pentadbiran dan rak-
yat Kelantan yang tidak berbelah 
bahagi ke hadapan Sultan Muham-
mad V.

Beliau mendoakan agar Sultan 
Muhammad V dan Sultanah Kelan-
tan dikurniakan kesihatan yang 
berkekalan dalam kemanisan iman, 
selain dipelihara keselamatan dan 
kesejahteraan berpanjangan.

Doa turut dipanjatkan agar 
baginda terus bersemayam di atas 
singgahsana takhta negeri Kelan-
tan Darul Naim bersama seluruh 
kerabat diraja dalam limpahan kes-
elamatan, kesejahteraan dan keber-
katan Allah SWT.

Oleh: Syamimi Manah

Oleh: Syamimi Manah

KOTA BHARU, 30 September - 
Pembangunan di Rong Chenok ber-
potensi menjadi antara pemangkin 
transformasi agromakanan Kelan-
tan dalam usaha menjadikan negeri 
ini sebagai hab makanan negara.

KBDYMM Sultan Kelantan 
Sultan Muhammad V berkenan 
menekankan kepentingan menjadi-
kan Kelantan sebagai hab makanan 
negara dengan memanfaatkan po-
tensi sektor agromakanan secara 
optimum.

“Beta juga menekankan 
kepentingan menjadikan Kelantan 

sebagai hab makanan negara,” titah 
baginda pada Majlis Singgahsana 
sempena Perayaan Ulang Tahun 
Hari Keputeraan Baginda yang ke-
57 bagi tahun 2026 di Istana Balai 
Besar, di sini, semalam.

Baginda turut bertitah, pemban-
gunan di Rong Chenok mempunyai 
potensi untuk menjadi antara pe-
mangkin kepada transformasi agro-
makanan negeri, terutama melalui 
pengembangan aktiviti pertanian, 
penternakan, agro pelancongan dan 
industri hiliran.

“Beta melihat pembangunan di 
Rong Chenok mempunyai potensi 
untuk menjadi antara pemangkin 

kepada transformasi agromakanan 
negeri, terutama melalui pengem-
bangan aktiviti pertanian, penter-
nakan, agro pelancongan dan in-
dustri hiliran,” titah baginda.

Sehubungan itu, Sultan Mu-
hammad V berharap pembangunan 
kawasan berkenaan dapat dilaksan-
akan secara optimum bagi meman-
faatkan potensinya dalam sektor 
agromakanan negeri.

Pembangunan tersebut turut 
merangkumi pengembangan ak-
tiviti pertanian, penternakan, agro 
pelancongan dan industri hiliran 
yang mempunyai kaitan dengan 
rantaian agromakanan.

Dalam titah yang sama, Sultan 

Muhammad V juga menyentuh po-
tensi Kelantan untuk meningkatkan 
ekonomi melalui beberapa sektor, 
termasuk pertanian serta pemban-
gunan projek berimpak tinggi.

Baginda turut menzahirkan 
keyakinan bahawa Kelantan mem-
punyai potensi besar dalam men-
ingkatkan ekonomi melalui jang-
kaan pengoperasian dua kawasan 
industri baharu di Machang dan 
Tok Bali pada tahun hadapan.

Selain itu, baginda menyentuh 
kepentingan jaringan keterhubun-
gan dan pembangunan infrastruk-
tur utama yang semakin baik da-
lam menyokong perkembangan 
ekonomi negeri.

Tenaga boleh baharu berpotensi jana hasil 
baharu Kelantan – Sultan Kelantan

Pendidikan agama, arus perdana dan TVET 
perlu seimbang – Sultan Kelantan

Oleh: Syamimi Manah

Oleh: Syamimi Manah

KOTA BHARU, 30 September - 
Usaha meneroka potensi ekonomi 
hijau termasuk tenaga boleh baharu 
berupaya membuka sumber hasil 
baharu kepada Kelantan, di samp-
ing mengekalkan kelestarian alam 
sekitar.

KBDYMM Sultan Kelantan 
Sultan Muhammad V berkenan 
menyambut baik usaha Kerajaan 
Negeri Kelantan meneroka potensi 
ekonomi hijau seperti tenaga boleh 
baharu sebagai salah satu sumber 
ekonomi negeri.

“Beta juga menyambut baik 
usaha Kerajaan Negeri Kelantan 

meneroka potensi ekonomi hijau 
seperti tenaga boleh baharu sebagai 
salah satu sumber ekonomi,” titah 
baginda.

Baginda bertitah demikian pada 
Majlis Singgahsana sempena Per-
ayaan Ulang Tahun Hari Keputer-
aan Baginda yang ke-57 bagi tahun 
2026 di Istana Balai Besar, di sini, 
semalam

Baginda turut bertitah, inisiatif 
berkenaan diharap mampu menja-
na sumber hasil baharu negeri, di 
samping mengekalkan kelestarian 
alam sekitar.

“Beta berharap inisiatif ini 
mampu menjana sumber hasil ba-
haru negeri, di samping mengeka-
lkan kelestarian alam sekitar,” titah 
baginda.

KOTA BHARU, 30 September - 
Kelantan perlu konsisten mengem-
bangkan pendidikan yang seim-
bang antara pendidikan agama, 
pendidikan arus perdana dan lati-
han teknikal serta vokasional bagi 
memastikan pembangunan fizikal 
dan ekonomi negeri diimban-
gi dengan kemajuan rakyat yang 
berkualiti.

KBDYMM Sultan Kelantan 
Sultan Muhammad V bertitah, 
pembangunan modal insan mer-
upakan antara kekuatan Kelantan 
yang perlu terus diberi perhatian 
dalam memastikan kemajuan neg-
eri turut disokong oleh pembangu-
nan rakyat.

“Beta sedia maklum bahawa 

antara kekuatan Kelantan ialah 
pembangunan modal insan,” titah 
baginda pada Majlis Singgahsana 
sempena Perayaan Ulang Tahun 
Hari Keputeraan Baginda yang ke-
57 bagi tahun 2026 di Istana Balai 
Besar, di sini, semalam.

Baginda bertitah pendidikan 
yang seimbang perlu merangkumi 
pendidikan agama, pendidikan arus 
perdana serta latihan teknikal dan 
vokasional.

“Bagi memastikan pembangu-
nan fizikal dan ekonomi diimban-
gi dengan kemajuan rakyat yang 
berkualiti, Kelantan perlu konsist-
en mengembangkan pendidikan 
yang seimbang antara pendidikan 
agama, pendidikan arus perdana 
dan latihan teknikal vokasional,” 
titah baginda.

Dalam pada itu, Sultan Muham-
mad V berkenan menzahirkan rasa 
sukacita dengan perkembangan 
terkini berhubung cadangan pe-
nubuhan Majlis Tahfiz Negara oleh 
Kerajaan Persekutuan.

Baginda bertitah perancangan 
tersebut selari dengan visi Kera-
jaan Negeri Kelantan untuk mem-
bina dua buah maahad tahfiz di 
Gua Musang dan Kuala Krai.

Pembinaan dua maahad tah-
fiz berkenaan akan melengkapkan 
kewujudan sekurang-kurangnya 
sebuah tahfiz kelolaan kerajaan 

negeri di setiap jajahan.
Sultan Muhammad V turut ber-

harap kerajaan negeri memperoleh 
manfaat secara langsung daripada 
penubuhan Majlis Tahfiz Negara.

“Diharapkan Kerajaan Beta 
beroleh manfaat secara langsung 
daripada penubuhan Majlis Tahfiz 
Negara,” titah baginda.

Menurut baginda, pembangu-
nan pendidikan perlu bergerak seir-
ing dengan pembangunan fizikal 
dan ekonomi supaya kemajuan 
negeri turut diterjemahkan melalui 
peningkatan kualiti modal insan.

Budaya politik matang, sejahtera demi 
kepentingan rakyat – MB Kelantan

Dua sekolah YIK terima pengiktirafan 
kecemerlangan Sultan Muhammad V

KOTA DARULNAIM, 29 Sep-
tember- Budaya Politik Matang 
dan Sejahtera mesti diterjemahkan 
menerusi prinsip bahawa kepentin-
gan rakyat mesti mengatasi senti-
men kepartian, agama, bangsa dan 
warna kulit, kata Menteri Besar 
Kelantan YAB Dato’ Panglima 
Perang Ustaz Mohd Nassuruddin 
Daud.

Katanya, prinsip itu selari den-
gan semangat Penghayatan Mem-
bangun Bersama Islam yang men-
jadi teras pentadbiran Kerajaan 
Negeri Kelantan.

“Sebab itu, apabila sesuatu 
pembangunan membawa manfaat 
kepada rakyat, kita tidak bertanya 
siapa yang mendapat nama atau 
datang daripada pihak mana. Yang 
baik untuk Kelantan, kita sambut 
dan bekerjasama.”

Beliau berkata demikian da-

lam hantaran di media sosial pada 
Isnin, susulan lawatan beliau bagi 
meninjau pembangunan jalan dan 
jambatan yang menghubungkan 
Kampung Joh, Machang ke Kam-
pung Belimbing, Tanah Merah 
melalui Pulau Raya, pada Ahad. 

Projek berkenaan membabitkan 
jajaran dari Kampung Belimbing 
(Petron) sepanjang 2.325 kilom-
eter, Jambatan Kampung Joh-Pu-
lau Raya sepanjang 330 meter dan 
Jambatan Pulau Raya-Kampung 

Belimbing sepanjang 280 meter.
Menurutnya, pembinaan jalan 

dan jambatan berkenaan membuka 
hubungan baharu, memendekkan 
perjalanan, memperluas akses ser-
ta merancakkan kegiatan ekonomi 
masyarakat setempat.

“Kerajaan Negeri menghargai 
peranan Kerajaan Persekutuan, 
kementerian, jabatan, agensi serta 
semua pihak yang terlibat menjay-
akannya.

“Selagi agendanya membawa 

manfaat kepada Kelantan, Kera-
jaan Negeri akan sentiasa terbuka 
untuk berbincang dan memberikan 
kerjasama dalam ruang serta bi-
dang kuasa yang ada,” ujarnya.

Jelas beliau lagi, jambatan berk-
enaan bukan milik mana-mana par-
ti, sebaliknya milik rakyat.

“Manfaatnya kembali kepada 
rakyat. Itulah politik matang. Bu-
kan berebut siapa mendapat nama, 
tetapi memastikan rakyat mendap-
at manfaat,” tegasnya.

Oleh: Asri Hamat

KOTA DARULNAIM, 1 Oktober 
– Dua sekolah di bawah Yayasan 
Islam Kelantan (YIK) menerima 
Anugerah Kecemerlangan Sekolah 
sempena Majlis Taman (Majlis 
Raja Bersama Rakyat) bersempena 
Perayaan Ulang Tahun Keputeraan 
Kebawah Duli Yang Maha Mulia 
Sultan Muhammad V Yang Ke-
57.

Majlis tersebut berlangsung 
di Pekarangan Stadium Sultan 
Muhammad IV, Kota Bharu, 
semalam.

Exco Pendidikan, Pengajian 
Tinggi, Teknologi Hijau dan Ino-
vasi YB Dato’ Wan Roslan Wan 
Hamat berkata, pengiktirafan terse-
but merupakan satu pencapaian 
yang membanggakan warga YIK 
dalam bidang pendidikan Islam.

Katanya, Maahad Tahfiz Al-
Quran Wal Qiraat, Pulai Chon-
dong menerima dua pengiktirafan 
iaitu sebagai Sekolah Terbaik Sijil 
Menengah Ugama (SMU) dan Se-
kolah Terbaik Sijil Tinggi Agama 
Malaysia (STAM).

“Maahad Tahfiz Al-Quran 
Darul Saadah Lilbanat, Ketereh 

pula menerima pengiktirafan se-
bagai Sekolah Terbaik Sijil Pela-
jaran Malaysia (SPM),” katanya di 
laman rasmi, semalam.

Beliau menyifatkan pengikti-
rafan itu lebih bermakna apabila 
semua anugerah berkenaan di-
kurniakan oleh KDYMM Sultan 
Muhammad V dalam acara pen-
gurniaan sempena majlis tersebut, 
termasuk wang tunai sebagai peng-
hargaan atas pencapaian kecemer-
langan sekolah berkenaan.

Dato’ Wan Roslan berkata, pen-

capaian berkenaan merupakan has-
il kesungguhan para guru, pentad-
bir dan pelajar serta sokongan ibu 
bapa dalam menjayakan pendidi-
kan Islam di Kelantan.

Beliau turut merakamkan tahni-
ah dan syabas kepada seluruh war-
ga YIK atas pencapaian tersebut.

“Semoga kejayaan ini menjadi 
pemangkin kepada seluruh warga 
YIK untuk terus melakar kecemer-
langan dalam akademik, pengajian 
Islam dan pembentukan sahsiah 
generasi akan datang,” katanya.

Oleh: Syamimi Manah

Medan Usahawan Kota Meranti dipelan 
sediakan 34 ruang niaga, 100 petak pasar

36 tahun MBI: Kelantan buktikan keupayaan 
menerajui pembangunan berteraskan Islam

PASIR MAS, 27 September - 
Medan Usahawan Kota Meranti 
dipelan akan menyediakan 34 unit 
ruang perniagaan dan dataran sel-
uas 377 meter persegi yang mam-
pu menempatkan 100 petak pasar 
pagi atau pasar malam, sekali gus 
menghidupkan semula fungsi ka-
wasan bersejarah itu sebagai pusat 
kegiatan ekonomi masyarakat se-
tempat.

Pembangunan bernilai RM9.5 
juta yang dilaksanakan Perbadanan 
Kemajuan Iktisad Negeri Kelantan 
(PKINK) itu turut dilengkapi ka-
wasan hijau, rumah sampah, kemu-
dahan utiliti serta 186 petak letak 
kereta dan 39 petak motosikal.

Daripada 34 unit ruang per-
niagaan yang disediakan, enam 
diperuntukkan bagi zon kering, 
enam zon separa kering, 12 zon ba-
sah dan 10 bagi kategori lain-lain, 
selain sebuah pejabat.

Sehubungan itu, Menteri Besar 
Kelantan, YAB Dato’ Panglima 
Perang Ustaz Mohd Nassurud-
din Daud berkata, pembangunan 
tersebut menyediakan prasarana 
perniagaan baharu dan menjadi se-
bahagian usaha menghubungkan 
warisan silam Kota Meranti den-
gan aspirasi pembangunan masa 
hadapan.

“Bukan sekadar membangun-
kan prasarana, tetapi menghidup-

kan kembali nilai sebuah kawasan 
bersejarah sebagai pusat kegiatan 
ekonomi, tempat masyarakat ber-
interaksi dan ruang untuk rakyat 
mencari rezeki.

“Semoga Kota Meranti kembali 
berseri, menjadi titik pertumbuhan 
ekonomi baharu yang membawa 
kemakmuran dan keberkatan buat 
rakyat,” katanya.

Beliau berkata demikian ketika 
berucap pada Majlis Pecah Tan-
ah Pembangunan Kota Meranti 
yang disempurnakannya, di sini, 
semalam. 

Menurutnya yang juga Ahli 
Dewan Negeri Meranti, pemban-
gunan Medan Usahawan Kota 
Meranti juga bakal menyediakan 
ruang lebih tersusun kepada pengu-
saha Perusahaan Mikro, Kecil dan 
Sederhana (PMKS), di samping 
menempatkan aktiviti pasar pagi 
dan pasar malam dalam perseki-
taran yang lebih selesa.

“Apabila siap kelak, medan us-

ahawan bakal menyediakan 34 lot 
kedai untuk Perusahaan Mikro, 
Kecil dan Sederhana (PMKS). Se-
lain itu disediakan dataran sebagai 
tempat aktiviti pasar pagi dan pasar 
malam,” jelasnya.

Beliau juga memaklumkan, 
Pembangunan berkenaan turut 
membawa makna tersendiri kepa-
da Kampung Meranti yang mem-
punyai sejarah penempatan sejak 
1850.

Katanya, menurut catatan seja-
rah setempat, kawasan di bawah 
Daerah Kubang Gadong itu pada 
asalnya merupakan hutan yang 
dipenuhi pokok-pokok besar sebe-
lum dilanda kebakaran ketika 
musim kemarau.

Daripada kebakaran tersebut, 
dikatakan hanya sebatang pokok 
meranti terselamat dan keadaan 
itu kemudiannya dikaitkan dengan 
asal-usul nama Kampung Meran-
ti.

Penempatan berkenaan kemu-

diannya dipagari pohon buluh 
dengan pintu laluan masuk yang 
dikenali masyarakat sebagai Kota 
Meranti. Kawasan itu terletak leb-
ih sembilan kilometer dari bandar 
Pasir Mas.

Kini, selepas kira-kira 176 ta-
hun, identiti Kota Meranti diketen-
gahkan kembali melalui pembangu-
nan baharu yang menggabungkan 
fungsi ekonomi, kemudahan awam 
dan nilai sejarah setempat.

Dato’ Mohd Nassuruddin juga 
berharap pembangunan tersebut 
mampu menjadikan Kota Meranti 
sebagai titik pertumbuhan ekonomi 
baharu, khususnya kepada peniaga 
kecil dan masyarakat sekitar.

Hadir sama, Setiausaha Kera-
jaan Negeri Kelantan YBM Dato’ 
Dr Tengku Mohamed Fazihar-
udean Al-Haj Tengku Feissal, Ket-
ua Pegawai Eksekutif Kumpulan 
PKINK Dato’ Sr. Zamri Ismail, 
Ahli Parlimen  Pasir Mas YB Ah-
mad Fadhli Shaari.

Oleh:Norzana Razaly

Oleh: Irham Hilmi Hashim
KOTA BHARU, 27 September 
– Pengalaman 36 tahun mentad-
bir Kelantan berdasarkan prinsip 
Membangun Bersama Islam (MBI), 
kerajaan negeri terus memperba-
harui pendekatan pembangunan 
berteraskan Islam sambil memper-
baiki kelemahan yang ada.

Sehubungan itu, Timbalan Men-

teri Besar Kelantan YB Dato’ Dr. 
Mohamed Fadzli Hassan berka-
ta, tempoh tersebut menyaksikan 
kerajaan negeri melalui pelbagai 
keadaan dalam hubungan dan uru-
san mendapatkan bantuan serta ker-
jasama, bergantung kepada keadaan 
semasa dan pelbagai faktor.

Menurutnya, Kelantan memilih 
pendekatan berbeza sejak 36 tahun 

lalu bagi membuktikan bahawa 
pembangunan berteraskan Islam 
juga mampu dilaksanakan.

“Kita sudah menjalani pentadbi-
ran ini selama 36 tahun. Dalam tem-
poh tersebut, kita mentadbir dalam 
keadaan bukan sebagai Kerajaan 
Persekutuan. Ada masanya amat 
sukar dan ada masanya alhamdulil-
lah mudah untuk kita berunding dan 

mendapatkan bantuan,” katanya 
ketika berucap pada Majlis Town-
hall Profesional Kelantan: Libat 
Urus Strategik ke Arah Belanjawan 
Kelantan 2027 di sebuah hotel di 
Kota Bharu, semalam.

Beliau mengakui pengala-
man tersebut turut menyedarkan 
kepimpinan kerajaan negeri bahawa 
usaha memperbaiki kelemahan dan 
memperbaharui pendekatan perlu 
dilaksanakan secara berterusan.

“Sokongan rakyat khususnya 
golongan pakar dan profesional 
amat diperlukan bagi memban-
tu kerajaan negeri menggerakkan 
pembangunan serta pentadbiran 
berdasarkan pandangan yang mem-
bina,” ujarnya.

Kelantan cipta kekuatan sendiri pelopori 
pendidikan agama, perundangan syariah 

Jualan Pesta Flora Kelantan 2026 cecah 
RM822,316, meningkat 43 peratus

Oleh: Irham Hilmi Hashim

KOTA BHARU, 27 September – 
Kelantan akan terus memperkukuh 
kekuatan tersendiri dalam bidang 
pendidikan agama dan pelaksan-
aan perundangan Syariah sebagai 
antara ‘niche’ yang membezakan 
negeri itu dengan negeri-negeri 
lain.

Timbalan Menteri Besar YB 
Dato’ Dr. Mohamed Fadzli Hassan 
berkata, setiap negeri mempunyai 
kekuatan dan kekurangan tersendi-
ri, justeru Kelantan perlu terus 
membangunkan bidang yang men-
jadi kekuatan khususnya dalam 
pendidikan agama dan syariah.

Menurutnya, kekuatan tersebut 
menjadikan Kelantan terus dirujuk 

dalam bidang berkenaan selaras 
dengan kedudukannya sebagai 
Negeri Serambi Mekah.

“Dalam masa yang sama, kita 
perlu sedar bahawa kita mempu-
nyai niche tersendiri yang sukar 
ditandingi oleh orang lain, teru-
tamanya dalam bidang pendidikan 
agama dan pelaksanaan perun-

dangan Syariah,” katanya ketika 
berucap pada Majlis Townhall Pro-
fesional Kelantan: Libat Urus 
Strategik ke Arah Belanjawan 
Kelantan 2027 di sebuah hotel di 
Kota Bharu, semalam.

Katanya lagi, Kelantan tetap 
berhasrat bersaing dan berdiri sama 
tinggi dengan negeri-negeri lain 

dalam bidang seperti infrastruktur, 
pelancongan dan keusahawanan.

“Kekuatan setiap negeri boleh 
saling melengkapi dan Kelantan 
perlu terus belajar daripada negeri 
lain dalam perkara yang menjadi 
kelebihan mereka, selain berkong-
si kekuatan yang dimiliki,” jelasn-
ya.

KOTA DARULNAIM, 28 Sep-
tember - Pesta Flora Kelantan 2026 
mencatat nilai jualan keseluruhan 
RM822,316 sepanjang empat hari 
penganjuran, meningkat 43 peratus 
berbanding RM575,318.55 yang 
direkodkan pada tahun lalu.

Pesta yang berlangsung dari 24 
hingga 27 September di Taman 
Perbandaran Tengku Anis, Tan-
jung Chat sempena ulang tahun 
keputeraan Sultan Kelantan, Sultan 
Muhammad V ke-57 itu turut me-
lepasi sasaran jangkaan Exco Per-
tanian, Industri Agromakanan dan 
Komoditi YB Dato’ Tuan Mohd 
Saripudin Tuan Ismail. 

Beliau berkata, jualan telah 
mencecah RM619,306.30 sele-
pas tiga hari penganjuran sebelum 
melonjak kepada RM822,316 pada 
hari terakhir.

“Pencapaian tersebut menyak-
sikan pertambahan nilai jualan 
kira-kira RM247,000 berband-
ing tahun sebelumnya, sekali gus 
mencerminkan sambutan positif 
pengunjung terhadap produk flori-
kultur, industri asas tani (IAT), 
industri kecil dan sederhana (IKS) 
serta produk lain yang dipasarkan 
sepanjang pesta berlangsung,” ka-
tanya ketika dihubungi, hari ini.

Sehubungan itu, beliau mer-
akamkan penghargaan kepada 
semua pihak yang berganding bahu 
menjayakan Pesta Flora Kelantan 
2026, khususnya jawatankuasa 
penganjur yang melibatkan Jabatan 
Pertanian Negeri Kelantan (DOA), 
Unit Perancang Ekonomi Negeri 
(UPEN), PLANMalaysia Kelan-
tan, Lembaga Pemasaran Pertanian 
Persekutuan (FAMA), Lembaga 
Pertubuhan Peladang (LPP), Kum-
pulan Pertanian Kelantan Berhad 
(KPKB), Majlis Perbandaran Kota 
Bharu-Bandar Raya Islam (MPKB-
BRI) serta Polis Diraja Malaysia 
(PDRM) Kelantan.

Penghargaan turut diberikan ke-
pada jabatan dan agensi kerajaan, 
pihak berkuasa tempatan (PBT), 
agensi teknikal, institusi pendidi-
kan, sektor swasta, penaja, pen-
gusaha florikultur dan landskap, 
usahawan IKS dan IAT, peniaga, 

persatuan, komuniti serta sukarel-
awan yang terlibat sepanjang pen-
ganjuran.

Beliau turut memuji komitmen 
dan kreativiti PBT dalam pertandin-
gan landskap yang menjadi antara 
tarikan pesta berkenaan.

Majlis Daerah Bachok Bandar 
Pelancongan Islam muncul johan 
pertandingan itu, diikuti MPKB-
BRI di tempat kedua manakala 
Majlis Daerah Tanah Merah men-
duduki tempat ketiga.

Menurutnya, konsep kelestar-
ian Pesta Flora 2026 berjaya dit-
erjemahkan melalui elemen flora, 
fauna dan landskap bahkan diper-
luas menerusi penerapan teknologi 
hijau.

“Pada Pesta Flora kali ini, kita 
memperkenalkan buggy berkuasa 
solar tajaan Politeknik Jeli Kelan-
tan. Ini membuktikan teknologi 
dan kelestarian boleh bergerak seir-
ing dalam menjaga alam.

“Setinggi-tinggi penghargaan 
dan terima kasih kepada Politeknik 
Jeli Kelantan atas sumbangan ini,” 
ujarnya.

Beliau turut merakamkan 
penghargaan kepada urus set-
ia, Jawatankuasa Induk dan Ja-
watankuasa Kecil serta pegawai 
dan kakitangan yang bekerja sebe-
lum, semasa dan selepas pesta ber-

langsung.
Tidak ketinggalan, penghargaan 

diberikan kepada penggiat seni dan 
budaya, peserta pertandingan serta 
usahawan florikultur, IKS dan IAT 
yang membawa hasil dan produk 
masing-masing untuk dipasarkan 
kepada pengunjung.

“Paling penting, terima kasih 
kepada seluruh rakyat Kelantan 
serta pengunjung dari luar Kelan-
tan yang hadir memeriahkan pesta 
ini,” katanya.

Oleh: Asri Hamat

ECRL Kelantan kini 99 peratus siap, potensi 
pelaburan dan pelancongan rentas sempadan 
Oleh: Norzana Razaly

KEMAJUAN pembinaan Laluan Rel Pantai Timur (ECRL) di Kelantan 
mencapai 99 peratus setakat 28 September 2026, berbanding 95.41 
peratus bagi keseluruhan projek. Berbaki cuma 0.1 peratus berkaitan isu 
bangunan yang sedang diselesaikan bagi mendapatkan kelulusan layak 
duduk daripada Pihak Berkuasa tempatan (PBT), untuk prasarana negeri 
berimpak tinggi itu sepenuhnya selesai. 

Maka perhatian kini beralih kepada manfaat yang bakal dirasai rakyat - 
pekerjaan yang diwujudkan, pelaburan yang bertapak dan perbelanjaan 
pelawat yang tinggal dalam ekonomi Kelantan.

Hari ini, pihak Malaysia Rail Link (MRL) menjalankan ujian larian 
gerabak dari Stesen Gombak pada pukul 8.00 pagi dan dijangka sampai 
ke Tunjung, Kota Bharu pada pukul 12.00 tengahari untuk dihantar 
laporannya kepada pihak berwajib.

Perkembangan itu menjadi lebih menarik susulan persetujuan Malaysia 
dan China terhadap cadangan melanjutkan jajaran ECRL dari Kota 
Bharu ke Rantau Panjang. Perdana Menteri YAB Dato’ Seri Anwar 
Ibrahim mengumumkan perkara tersebut pada 24 September lalu dan 
memaklumkan, cadangan berkenaan turut menerima maklum balas positif 
daripada Perdana Menteri Thailand, Anutin Charnvirakul. Perbincangan 
dengan pihak berkepentingan masih diperlukan sebelum cadangan itu 
dibawa ke Kabinet.

Stesen hampir siap, operasi perlu mantap

Menurut taklimat kemajuan ECRL Kelantan, stesen penumpang Kota 
Bharu di Mukim Pendek mencapai 97.95 peratus setakat 15 Ogos 2026. 
Stesen Pasir Puteh di Mukim Jeram yang dirancang untuk penumpang 
dan kargo pula mencapai 99.35 peratus pada tarikh sama. Taklimat itu 
menyasarkan fasa pertama siap pada Disember 2026 dan mula beroperasi 
pada Januari 2027. Jajaran di Kelantan merangkumi 28.48 kilometer 
laluan di atas tanah serta 15.38 kilometer jambatan. Kerja jambatan jalan 
raya, penyediaan tanah dan pemasangan sistem isyarat serta komunikasi 
turut dilaporkan masih berlangsung.

R E N C A N A 	

Angka kemajuan pembinaan memberi gambaran tentang kesiapan fizikal. 
Namun, perkhidmatan yang boleh diharap memerlukan ujian keselamatan, 
pentauliahan, jadual tren yang sesuai dan pengangkutan pengantara dari 
stesen. Seorang peniaga yang mahu menghantar barang perlu mengetahui 
waktu pelepasan dan kos keseluruhan. Pelancong pula perlu tahu cara 
menuju ke tempat penginapan selepas turun dari tren.

Stesen kargo pemangkin perusahaan

Dalam lima tahun pertama selepas ECRL beroperasi, dijangkakan stesen 
Pasir Puteh berpotensi menarik kegiatan pengumpulan hasil pertanian, 
pemprosesan makanan, penyimpanan dan penghantaran. Misalnya, 
beberapa pengusaha boleh menyatukan bekalan cili dari daerah berlainan. 
Sebahagian hasil dijual segar, manakala selebihnya diproses menjadi pes 
yang mempunyai tempoh simpanan lebih panjang.

Rel menyediakan pilihan pengangkutan tetapi keputusan pelabur 
bergantung pada seluruh rantaian perusahaan. Kilang memerlukan bekalan 
air dan elektrik yang stabil. Pengusaha pula memerlukan bahan mentah 
yang mencukupi, pekerja terlatih, pembeli tetap dan kos penghantaran 
yang munasabah.

Oleh itu, tahun pertama operasi wajar digunakan untuk mengukur jumlah 
kargo dan permintaan sebenar. Jika perkhidmatan serta pesanan stabil, 
tahun kedua dan ketiga boleh membuka ruang kepada pusat pengumpulan, 
pembungkusan dan gudang. Pada tahun keempat dan kelima, perusahaan 
yang lebih besar mungkin berminat membina kemudahan berhampiran 
laluan rel. Urutan ini merupakan unjuran bersyarat, bukannya nilai 
pelaburan yang sudah dijanjikan.

Kelantan boleh membantu pelabur dengan menerbitkan maklumat jelas 
tentang tapak industri, tempoh kelulusan, kos sambungan utiliti dan tenaga 
kerja tersedia. Insentif pelaburan pula boleh dikaitkan dengan pekerjaan 
untuk penduduk serta pembelian hasil tempatan. Jika kargo hanya 
melintasi Kelantan tanpa diproses atau dibeli di sini, manfaat ekonominya 
mungkin terhad walaupun tren bergerak setiap hari.

Rantau Panjang buka ekonomi baharu

Kerajaan Negeri Kelantan menyambut baik perkembangan cadangan 
sambungan ke Rantau Panjang. Exco Kerja Raya, Infrastruktur, Air dan 
Pembangunan Luar Bandar YB Dato’ Dr. Izani Husin menyifatkan bandar 

sempadan itu strategik bagi perdagangan serta pergerakan rakyat antara 
Malaysia dengan Thailand. Jajaran yang lebih luas berpotensi membuka 
kegiatan ekonomi di sepanjang koridor Kota Bharu-Rantau Panjang.

Sementara itu, Exco Pelancongan, Kebudayaan, Kesenian dan Warisan YB 
Datuk Kamarudin Md Nor turut melihat kemungkinan membina jaringan 
pelancongan rentas sempadan. Sekiranya cadangan dimuktamadkan dan 
pengangkutan kedua-dua negara disepadukan, pelawat boleh merancang 
perjalanan yang menghubungkan Kuala Lumpur, Kota Bharu, Rantau 
Panjang dan selatan Thailand.

Walau bagaimanapun, persetujuan terhadap cadangan tidak sama dengan 
kelulusan pembinaan atau pengumuman tarikh operasi. Di Dewan 
Rakyat pada Februari 2026, Menteri Pengangkutan YB Anthony Loke 
memaklumkan, kerajaan telah meluluskan RM264 juta untuk menaik taraf 
landasan sedia ada Pasir Mas–Rantau Panjang. Cadangan melanjutkan 
ECRL dari Kota Bharu ke Rantau Panjang pula dianggarkan menelan 
belanja RM2 bilion. Kedua-duanya melibatkan keputusan dan skop yang 
berbeza. 

Penyepaduan teknikal juga perlu dirancang. ECRL menggunakan tolok 
rel standard sedangkan landasan KTMB dan Thailand menggunakan tolok 
meter. Bergantung pada penyelesaian yang dipilih, penumpang mungkin 
perlu bertukar tren dan kargo mungkin perlu dipindahkan. Kemudahan 
tersebut mesti mengambil kira masa menunggu, kos, urusan imigresen 
serta risiko banjir. Hubungan fizikal antara landasan sahaja belum 
menjamin perjalanan rentas sempadan yang lancar. 

Pengunjung perlu berhenti dan berbelanja

Sekiranya sambungan rel serta urusan sempadan berjaya dilaksanakan 
dalam lima tahun mendatang, Kota Bharu dan Rantau Panjang berpeluang 
menerima lebih ramai pengunjung dari selatan Thailand. Pelancong dari 
Lembah Klang pula mungkin menggabungkan lawatan ke Kelantan dan 
Thailand dalam satu perjalanan.

Potensi itu boleh diterjemahkan kepada pakej dua atau tiga hari yang 
menghubungkan makanan warisan, bengkel batik, inap desa dan kegiatan 
membeli-belah. Namun, pengusaha perlu memastikan tempahan mudah 
dibuat, harga dinyatakan dengan jelas dan pengangkutan dari stesen 
tersedia. Maklumat dalam bahasa Melayu, Inggeris dan Thai juga dapat 
membantu pengunjung merancang perjalanan.

Bilangan pelancong yang tiba di stesen wajar ditawar manfaat yang 
sepadan. Jika mereka sekadar bertukar tren dan terus meninggalkan 
Kelantan, peniaga setempat mungkin menerima sedikit sahaja daripada 
kos perbelanjaan pelancong. Sedangkan tempoh penginapan, jualan 
perusahaan kecil dan bilangan tetamu yang singgah di daerah sekitar 
memberikan gambaran lebih tepat tentang kesan pelancongan.

Maka, sementara menunggu keputusan mengenai sambungan rel, 
disarankan kepada pengusaha bolehlah mula menguji pasaran melalui 
pakej bas dari stesen Kota Bharu ke Rantau Panjang. Rekod tempahan 
dan maklum balas pelanggan akan menunjukkan destinasi yang diminati, 
masa perjalanan yang sesuai serta kemudahan yang masih kurang. Data ini 
berguna apabila perkhidmatan rentas sempadan dirancang kelak.

ECRL memberi Kelantan prasarana yang hampir siap dan peluang untuk 
menyusun langkah seterusnya. Kerajaan negeri, pelabur dan pengusaha 
tempatan boleh bermula dengan kerja yang sudah jelas iaitu menyediakan 
tapak perusahaan, melatih pekerja, menghubungkan stesen dengan 
destinasi dan mengukur hasilnya setiap tahun. Penulis optimis, dengan 
persediaan itu rel yang tiba di Kelantan berpeluang membawa manfaat 
yang turut menetap bersama rakyatnya.

Rujukan: 
Bernama
hansard.parlimen.gov.my
Laporan Kemajuan ECRL September 2026

Cadangan membina 17 pakar jadi intipati 
belanjawan Kelantan 2027

Pakar syorkan Kelantan sasar KDNK 
RM33 bilion menjelang 2027

Oleh: Irham Hilmi Hashim

Oleh: Irham Hilmi Hashim

KOTA BHARU, 27 September – 
Sebanyak 17 wakil profesional dan 
NGO mengemukakan pandangan 
serta cadangan membina dalam 
sesi libat urus yang boleh dijadikan 
antara intipati utama penyediaan 
Belanjawan Kelantan 2027.

Timbalan Menteri Besar YB 
Dato’ Dr. Mohamed Fadzli Hassan 
berkata, pandangan yang merang-
kumi pelbagai bidang itu merupa-
kan input bernilai kepada Kerajaan 
Negeri dalam merangka perancan-
gan pembangunan.

Menurutnya, pandangan 
dikemukakan daripada pelbagai 
pihak termasuk golongan profesor 
dan Persatuan Nelayan yang mem-
bangkitkan isu berkaitan kepentin-
gan masyarakat serta pembangu-

nan negeri.
“Mengikut catatan saya, terdap-

at 17 orang wakil profesional dan 
NGO yang telah memberikan pan-
dangan yang sangat bernilai. Ca-
dangan-cadangan ini sudah cukup 
untuk dijadikan intipati utama da-
lam penyediaan belanjawan negeri 
bagi tahun hadapan,” katanya ket-

ika berucap pada Majlis Townhall 
Profesional Kelantan: Libat Urus 
Strategik ke Arah Belanjawan 
Kelantan 2027 di sebuah hotel di 
Kota Bharu, semalam.

Dalam pada itu, katanya, semua 
cadangan berkaitan infrastruktur, 
pelancongan, perubatan dan aga-
ma akan dianggap sebagai cadan-

gan membina untuk diusahakan 
pelaksanaannya mengikut kemam-
puan.

Beliau merakamkan penghar-
gaan kepada anak-anak Kelantan 
serta semua pihak yang menyum-
bangkan buah fikiran dalam usa-
ha bersama-sama membangunkan 
negeri.

KOTA BHARU, 27 September 
– Kelantan disaran memperkukuh 
hasil negeri dan meningkatkan 
kecekapan kutipan bagi menca-
pai sasaran Keluaran Dalam Neg-
eri Kasar (KDNK) RM33 bilion 
dengan pertumbuhan lima peratus 
menjelang 2027.

Presiden Persatuan Akauntan 
Percukaian Malaysia (MATA) 
Dato’ Abdul Aziz Abu Bakar ber-
kata, sasaran berkenaan perlu dis-
okong dengan peningkatan nisbah 
hasil kepada KDNK daripada 3.4 
peratus kepada sekurang-kurangn-
ya empat peratus.

Menurutnya, berdasarkan un-

juran dan data anggaran 2026 
yang dibentangkan, hasil negeri 
dianggarkan sekitar RM1 bilion 
berbanding perbelanjaan mengu-
rus kira-kira RM1.1 bilion, sekali 
gus memerlukan langkah mem-
perkukuh kedudukan fiskal.

“Untuk mencapai keutuhan 
fiskal menjelang tahun 2027, Kera-
jaan Negeri Kelantan dicadangkan 
menetapkan sasaran hasil negeri 
sebanyak RM1.122 bilion,” katan-
ya ketika membentangkan tajuk 
Ekonomi Rakyat dan Keutama-
an Pembangunan Kelantan 2027 
pada Majlis Townhall Profesional 
Kelantan: Libat Urus Strategik ke 
Arah Belanjawan Kelantan 2027 

di sebuah hotel, di sini, semalam.
Menurutnya lagi, Kelantan 

perlu meningkatkan kecekapan 
kutipan hasil tempatan dan men-
gurangkan ketirisan bagi mengu-
rangkan kebergantungan kepada 
terimaan bukan hasil seperti hibah 
serta geran Persekutuan.

Sehubungan itu, beliau turut 
mencadangkan supaya Belan-
jawan Kelantan 2027 menyasarkan 
imbangan semasa positif sekitar 

RM20 juta, menyediakan RM120 
juta bagi perbelanjaan pemban-
gunan serta mengekalkan nisbah 
hutang kepada KDNK pada paras 
rendah.

Tambahnya, pengukuhan fiskal 
perlu bergerak seiring dengan us-
aha mencipta sumber hasil baharu 
yang mampan tanpa membeban-
kan rakyat, di samping mengopti-
mumkan sumber semula jadi dan 
modal insan tempatan.

Lebih 90 peratus tanah kekal rizab Melayu, 
Kelantan utamakan pemeliharaan hak 
hakiki rakyat 

Kelantan sasar sifar plastik sekali guna 
menjelang 2030 

Oleh: Irham Hilmi Hashim

KOTA BHARU, 27 September 
– Timbalan Menteri Besar Kelan-
tan YB Dato’ Dr. Mohamed Fad-
zli Hassan berkata, Enakmen Tan-
ah Rizab Melayu Kelantan telah 
membantu mengekalkan lebih 90 
peratus tanah di negeri itu sebagai 
milik orang Melayu.

Menurutnya, kedudukan terse-
but perlu dipertahankan meskipun 
pada masa sama wujud cabaran 
dari sudut usaha menarik pelabu-
ran dan mengembangkan ekonomi 
negeri.

“Jika kita mahu mengejar ke-
majuan ekonomi secara liberal, kita 
boleh meminda enakmen tersebut 
dan membuka pintu seluas-luasn-

ya, tetapi ia bakal menjejaskan hak 
milik yang kita pertahankan sela-
ma ini,” katanya ketika berucap 
pada Majlis Townhall Profesional 

Kelantan: Libat Urus Strategik ke 
Arah Belanjawan Kelantan 2027 
di sebuah hotel di Kota Bharu, 
semalam.

Sehubungan itu, katanya, pen-
dekatan yang seimbang perlu di-
cari supaya pembangunan ekonomi 
dapat diteruskan tanpa mengorban-
kan kepentingan tanah rizab Me-
layu yang dipertahankan selama 
ini.

Tambahnya, isu tersebut mer-
upakan antara perkara yang perlu 
diberi pertimbangan dalam mer-
angka hala tuju pembangunan neg-
eri.

PASIR MAS, 28 September - Ker-
ajaan Negeri Kelantan menyas-
arkan penggunaan plastik sekali 
guna dihentikan menjelang tahun 
2030 menerusi pelaksanaan se-
cara berperingkat di semua pihak 
berkuasa tempatan (PBT), selaras 
dengan hala tuju Kerajaan Perse-
kutuan ke arah sifar plastik sekali 
guna.

Exco Kerajaan Tempatan, Pe-
rumahan, Kesihatan dan Alam Se-
kitar YB Hilmi Abdullah berkata, 
tempoh menuju tahun 2030 perlu 
dimanfaatkan untuk meningkatkan 
kesedaran masyarakat serta menye-
diakan peniaga dan pengguna bagi 
melakukan peralihan kepada alter-
natif yang lebih mesra alam.

Sasaran tersebut selari den-
gan Pelan Hala Tuju Malaysia 
ke arah Sifar Plastik Sekali Guna 
2018–2030 yang menyediakan 
hala tuju dasar kepada semua pihak 

berkepentingan termasuk kerajaan 
negeri untuk mengambil pendeka-
tan secara kolektif. 

Menurut YB Hilmi, semua PBT 
di Kelantan telah diminta meng-
gerakkan usaha supaya peniaga 
mengurangkan penggunaan plastik 
sekali guna secara berperingkat.

“Kita bergerak secara agresif di 
peringkat Majlis Perbandaran Kota 
Bharu-Bandaraya Islam (MPKB-
BRI) kerana sebahagian besar pe-
niaga tertumpu di situ.

“Kita juga mendapat kerjasama 
penuh daripada pasar raya besar 
dan kedai-kedai berangkai, se-
lain dalam proses menggerakkan 
kempen di peringkat pasar-pasar 
besar untuk mula mengurangkan 
penggunaan plastik sekali guna,” 
katanya.

Beliau berkata demikian ke-
pada media selepas merasmikan 
Program Hari Cuci Malaysia 2026 
Peringkat Negeri Kelantan di Ban-
dar Tasek Raja, di sini, pada Sab-

tu.
YB Hilmi juga menegeaskan, 

kerajaan negeri berharap semua 
PBT dapat melaksanakan langkah 
lebih menyeluruh menjelang 2030 
bagi menghindari penggunaan 
plastik sekali guna dalam kawasan 
pentadbiran masing-masing.

“Insya Allah pada tahun 2030 
ini, harapan kita seluruh PBT di 
Kelantan dapat mewajibkan su-
paya tidak digunakan plastik se-
kali guna di peringkat PBT mas-
ing-masing,” ujarnya.

Di peringkat nasional, usaha 
mengurangkan penggunaan plastik 
turut dilaksanakan secara berfa-
sa. Kementerian Sumber Asli dan 
Kelestarian Alam sebelum ini me-
maklumkan bahawa pelaksanaan 
dasar berkaitan plastik merang-
kumi antaranya caj pencemaran 
terhadap beg plastik konvensional 
serta langkah menghindari peng-
gunaan plastik sekali guna. 

Tambahnya, berdasarkan mak-
lumat yang dirujuk pihaknya, 
plastik menyumbang kira-kira 70 
peratus daripada sampah harian 
manakala bakinya terdiri daripada 
sisa makanan.

Walau bagaimanapun, beliau 
mengakui usaha menghentikan 
penggunaan plastik sekali guna 
berdepan cabaran terutama dalam 
menyediakan bahan alternatif yang 
praktikal dan mampu milik kepada 
peniaga.

“Contoh di pasar, diutarakan 
masalah dalam kalangan peniaga 
pasar. Contohnya untuk membung-
kus bahan basah seperti ikan dan 
daging yang masih memerlukan 
plastik. Tidak boleh guna kertas 
sebab kertas ini mudah hancur.

“Kos untuk pengeluaran bio-
degradable iaitu alternatif kepada 
plastik juga tinggi dan tidak ban-
yak kilang mengeluarkan, jadi har-
ganya tinggi,” jelasnya.

Oleh: Asri Hamat

KOTA DARULNAIM, 28 Sep-
tember - Majlis TVET Negeri 
Kelantan berusaha memperkukuh-
kan peranan sebagai penyelarasan, 
kerjasama dan pembangunan pen-
didikan serta latihan teknikal dan 
vokasional (TVET) negeri men-
erusi pelantikan Ahli Jawatankuasa 
Kerja bagi memperkemas agenda 
pembangunan tenaga kerja berke-
mahiran.

Perkara itu dinyatakan Exco 
Pendidikan, Pengajian Tinggi, Te-
knologi Hijau, Digital dan Inovasi 
YB Dato’ Wan Roslan Wan Ha-
mat dalam media sosialnya selepas 
menyempurnakan penyampaian 
watikah pelantikan kepada Ahli 
Jawatankuasa Kerja Majlis TVET 
Negeri Kelantan di Kolej Univer-
siti Islam Antarabangsa Sultan Is-
mail Petra (KIAS), hari ini.

“Semoga amanah ini dapat 
digalas sebaiknya dalam mem-

perkukuh penyelarasan, kerjasama 
serta pembangunan TVET di Neg-
eri Kelantan,” katanya.

Menurutnya, pelantikan berk-
enaan turut disusuli Mesyuarat 
Jawatankuasa Kerja bagi membin-
cangkan beberapa perancangan dan 

tindakan susulan berkaitan agenda 
TVET negeri.

Beliau berharap segala usaha 
yang digerakkan menerusi Maj-
lis TVET Negeri Kelantan dapat 
memberi manfaat kepada pemban-
gunan tenaga kerja berkemahiran, 

sekali gus menyumbang kepada 
kepentingan rakyat Kelantan.

“Insya Allah, semoga segala 
usaha ini memberi manfaat kepada 
pembangunan tenaga kerja berke-
mahiran dan rakyat Kelantan,” ka-
tanya.

Majlis TVET Negeri Kelantan selaras 
pembangunan tenaga kerja berkemahiran
Oleh: Irham Hilmi Hashim

Teroka ekonomi biru dan REE, pakar kemuka 
strategi baharu lonjak ekonomi Kelantan

Oleh: Irham Hilmi Hashim

KOTA BHARU, 27 September 
– Kelantan disaran meneroka po-
tensi ekonomi biru, ekonomi hijau 
dan unsur nadir bumi (REE) secara 
mampan serta telus sebagai antara 
strategi memperluas sumber per-
tumbuhan ekonomi negeri.

Presiden Persatuan Akauntan 
Percukaian Malaysia (MATA) 
Dato’ Abdul Aziz Abu Bakar ber-
kata, potensi garis pantai Kelan-
tan sepanjang lebih 180 kilometer 
boleh dimanfaatkan menerusi ker-
jasama dengan negeri lain, khusus-
nya dalam bidang sumber marin, 

perikanan dan tenaga lautan.
Menurutnya, pendekatan 

ekonomi biru boleh menjadi antara 
ruang baharu yang diteroka Kelan-
tan bagi mempelbagaikan aktiviti 
ekonomi serta mengoptimumkan 
kelebihan sumber semula jadi neg-
eri.

“Ekonomi biru boleh diman-
faatkan melalui garis pantai Kelan-
tan dengan kerjasama negeri lain 
untuk meneroka potensi sumber 
marin, perikanan dan tenaga lau-
tan,” katanya ketika memben-
tangkan tajuk Ekonomi Rakyat dan 
Keutamaan Pembangunan Kelan-
tan 2027 pada Majlis Townhall 

Profesional Kelantan: Libat Urus 
Strategik ke Arah Belanjawan 
Kelantan 2027 di sebuah hotel, di 
sini, pada Sabtu.

Selain itu, katanya, Kelantan 
juga boleh mengadakan jalinan 
kerjasama antara negeri dengan 
Sarawak bagi mempelajari strate-
gi pembangunan tenaga hijau dan 
tenaga boleh baharu.

Dalam pada itu, beliau menca-
dangkan kekayaan mineral semula 
jadi termasuk REE dimanfaatkan di 
bawah kerangka SG4 secara mam-

pan dan telus. Manakala aset tan-
ah serta bangunan milik kerajaan 
negeri dan agensi seperti PKINK 
yang tidak produktif boleh dinilai 
semula bagi menjana pendapatan 
sampingan.

“Penerokaan sumber dan pen-
goptimuman aset strategik perlu 
dilaksanakan dengan pendekatan 
yang terancang supaya kekayaan 
negeri dapat diterjemahkan kepada 
sumber hasil serta pembangunan 
ekonomi yang berterusan,” jelasn-
ya.

Pasar Bandar Seri Mentara wakili Kelantan ke 
pertandingan Pasar P.A.T.U.H. kebangsaan 

Pandangan rakyat berpotensi diterjemah 
dalam Belanjawan Kelantan 2027

Oleh: Irham Hilmi Hashim

Oleh: Irham Hilmi Hashim

MACHANG, 28 September - 
Pasar Bandar Seri Mentara (BSM) 
bakal mewakili Kelantan dalam 
pertandingan Pasar P.A.T.U.H. 
peringkat kebangsaan anjuran 
Kementerian Perdagangan Da-
lam Negeri dan Kos Sara Hidup 
(KPDN) sebagai satu-satunya 
pasar di negeri ini yang melaksana-
kan konsep berkenaan.

Ketua Jajahan Machang Mohd 
Zamri Ibrahim berkata demikian 
susulan pelaksanaan inisiatif strate-
gik Pasar P.A.T.U.H. menerusi 
kerjasama Majlis Daerah Machang 
(MDM) dan KPDN.

“Pasar BSM merupakan sa-
tu-satunya pasar di negeri Kelantan 
yang melaksanakan konsep Pasar 
P.A.T.U.H. dan bakal bertanding di 
peringkat kebangsaan sebagai wak-
il negeri Kelantan,” katanya, ketika 
dihubungi, hari ini.

Menurutnya, lima prinsip 
P.A.T.U.H. yang diterapkan di 
Pasar BSM merupakan terjema-
han daripada konsep Penghayatan 
Membangun Bersama Islam 
(PMBI) yang dilaksanakan pihak 
MDM sekali gus menjadi asas ke-
pada pengurusan pasar yang lebih 
teratur.

Antara penekanan utama inisia-
tif berkenaan ialah penandaan har-
ga yang jelas, penggunaan alat tim-

bang yang tepat serta penyediaan 
persekitaran pasar yang bersih, ter-
atur dan mesra pengguna.

Mohd Zamri juga memaklum-
kan, aspek kebersihan turut diberi 
perhatian menerusi amalan tiada 
sampah dan tiada tong sampah 
yang dilaksanakan secara berteru-
san di Pasar BSM.

“Pelaksanaan Pasar P.A.T.U.H. 
ini merupakan satu inisiatif strate-
gik yang perlu dipergiatkan pro-

mosinya supaya masyarakat meng-
etahui keunikan serta kehebatan 
pelaksanaan konsep tersebut di 
Pasar BSM,” jelasnya.

Tambahnya, penyertaan Pasar 
BSM di peringkat kebangsaan 
turut memberi ruang untuk mem-
perkenalkan pendekatan yang 
dilaksanakan di pasar berkenaan, 
khususnya dari aspek kepatuhan, 
kebersihan, ketepatan urus niaga 
dan keselesaan pengguna.

KOTA BHARU, 27 September 
2026 – Pandangan dan saranan 
rakyat yang dikemukakan men-
erusi Majlis Townhall Profesional 
Kelantan : Libat Urus Strategik ke 
Arah Belanjawan Kelantan 2027 
dilihat penting dalam membantu 
kerajaan negeri merangka belan-
jawan yang lebih dekat dengan kep-
erluan rakyat.

Presiden Persatuan Akauntan 
Percukaian Malaysia (MATA) 
Dato’ Abdul Aziz Abu Bakar 
berkata, sesi townhall berkenaan 
memberi ruang untuk mendapatkan 
maklum balas dan saranan daripada 
rakyat Kelantan berkaitan Belan-
jawan Kelantan 2027.

Menurutnya, penglibatan pel-
bagai pihak termasuk golongan 
belia dalam sesi tersebut menun-
jukkan pandangan rakyat dapat 

diketengahkan secara langsung 
dalam perbincangan berkaitan hala 
tuju pembangunan negeri.

“Alhamdulillah, kita dapat mak-
lum balas daripada semua termasuk 
belia.

Apabila cadangan-cadangan ini 
diberikan dalam program sebegini, 
mereka rasa seperti satu misi ker-
ana pandangan mereka diterima,” 
katanya ketika ditemui wartawan 
selepas selesai majlis berkenaan di 
sebuah hotel di sini, semalam.

Beliau memaklumkan, sebagai 
salah seorang pembentang pada 
program tersebut, beliau turut 
berkongsi pandangan dan pen-
galaman berkaitan Belanjawan 
Kelantan 2027, khususnya menge-
nai kelebihan yang dimiliki rakyat 
Kelantan.

“Antara perkara yang penting 
saya rasa adalah kelebihan yang 
ada pada rakyat Kelantan sendi-

ri dari segi modal insan, sahsiah, 
akhlak dan kepimpinan yang ada 
di Kelantan, selain keberkatan dan 
ketenangan Kelantan,” jelasnya.

Menurutnya lagi, semua 
kekuatan tersebut perlu dimanfaat-
kan sebaiknya bagi menyokong 
pembangunan Kelantan, khususn-
ya dalam membina kekuatan mas-
yarakat dan ekonomi negeri secara 
berterusan.

“Kesemua kelebihan ini harus 
digunakan ataupun dimanfaatkan 
untuk pembangunan Kelantan,” ka-
tanya.

Dalam pada itu, Dato’ Abdul 
Aziz berkata, kesediaan kerajaan 
negeri mendengar pandangan rak-
yat merupakan satu perkara yang 
baik kerana masyarakat dapat 
merasakan mereka turut mempun-
yai ruang untuk menyumbang idea 
terhadap pembangunan negeri.

“Bila pandangan diterima, saya 

rasa ini satu perkara yang baik. 
Seperti yang disebut dalam ucapan 
penutup oleh Timbalan Menteri 
Besar, insya-Allah setakat mana 
yang mampu, semua cadangan 
yang diberikan akan dimasukkan 
dalam belanjawan,” ujarnya.

Tambahnya, pendekatan terse-
but turut memberikan rasa keterli-
batan kepada rakyat apabila cadan-
gan yang disampaikan mendapat 
perhatian dan berpotensi diter-
jemahkan dalam perancangan ker-
ajaan negeri.

“Rakyat rasa seronok apabila 
cadangan kita diterima dan dibuat. 
Saya rasa ini satu perkara yang baik 
apabila benda ini diterima oleh ker-
ajaan dan pemimpin dari segi kera-
jaan negeri sendiri,” katanya.

Sehubungan itu, beliau berharap 
usaha berkenaan dapat menyum-
bang kepada masa depan Kelantan 
yang lebih baik, khususnya dalam 
memperkukuh ekonomi rakyat, 
masyarakat, peniaga serta ekonomi 
negeri secara keseluruhannya.

“Mudah-mudahan ke depan 
Kelantan akan lebih tenang dan ber-
kat serta mampu dari segi kedudu-
kan ekonomi rakyat, ekonomi mas-
yarakat, peniaga dan juga ekonomi 
negeri Kelantan. Mudah-mudahan 
Kelantan sejahtera,” katanya.

KOTA DARULNAIM, 27 Sep-
tember – Sebanyak 1,200 kilogram 
(kg) sampah berjaya dikutip men-
erusi Program Hari Cuci Malaysia 
2026 Peringkat Negeri Kelantan 
yang diadakan di empat lokasi, 
semalam.

Exco Kerajaan Tempatan, Pe-
rumahan, Kesihatan dan Alam Se-
kitar YB Hilmi Abdullah berkata 
jumlah berkenaan melepasi sasa-
ran Kementerian Perumahan dan 
Kerajaan Tempatan (KPKT) yang 
menetapkan setiap negeri mengutip 
sekurang-kurangnya 1,000kg sam-
pah.

Katanya, program berkenaan 
diadakan di Pasir Mas, Kota Bha-
ru, Pasir Puteh dan Gua Musang.

“Di Pasir Mas kita berjaya men-
gutip sebanyak 400kg sampah, di 
Kota Bharu juga 400kg sampah, 
di Pasir Puteh 300kg dan Gua Mu-
sang 100kg.”

Beliau berkata demikian ke-
pada media selepas merasmikan 
Program Hari Cuci Malaysia 2026 
Peringkat Negeri Kelantan yang 
berlangsung di Bandar Tasek Raja, 
di sini, semalam.

Menurutnya, program berke-
naan turut menekankan kepentin-
gan menjadikan amalan got-
ong-royong sebagai gaya hidup 

baharu dalam kalangan penduduk 
Kelantan.

“Kita mahu jadikan budaya got-
ong-royong sebagai satu program 
peringkat komuniti supaya tidak 
diletakkan lagi beban pembersihan 
kepada pihak berkuasa tempatan 
semata-mata.

“Dengan ini kita dapat melahir-
kan rakyat yang dapat menjaga ke-
bersihan,” katanya.

Menurut YB Hilmi lagi, pro-
gram Cuci Malaysia dimulakan 
pada tahun 2024 dan tahun ini 
memasuki tahun ketiga pelaksan-
aannya.

Katanya, pada tahun ini peserta 
disasarkan sejumlah 200,000 orang 
di seluruh negara, manakala sasa-
ran kutipan sampah adalah antara 
10 hingga 15 tan bagi mencipta 
rekod dalam Malaysia Books of 
Records.

“Harapan kita pada program 

Cuci Malaysia ini, di mana ia di-
adakan setahun sekali. Kita mahu 
jadikannya sebagai simbolik un-
tuk sentiasa meningkatkan kese-
daran.

“Insya Allah dengan adanya 
simbolik hari ini, kita minta semua 
PBT meneruskan kerja-kerja pem-
bersihan awam di kawasan mas-
ing-masing dan menganjurkan pro-
gram gotong-royong melibatkan 
semua peringkat komuniti, agen-
si-agensi di kawasan masing-mas-
ing, sekolah-sekolah, surau-surau 
dan sebagainya untuk dijadikan 
sebagai pelapis dalam menjayakan 
agenda KelantanKu Bersih,” ka-
tanya.

Terdahulu, beliau merasmikan 
Program Hari Cuci Malaysia 2026 
Peringkat Negeri Kelantan yang 
berlangsung di Bandar Tasek Raja, 
Pasir Mas, semalam.

Program anjuran Kerajaan Neg-

eri Kelantan dengan kerjasama 
Majlis Daerah Pasir Mas (MDPM) 
sempena World Cleanup Day 2026 
itu berteraskan tema “Kelantan 
Bersih, Rakyat Sihat, Negeri Ber-
kat” bagi memupuk kesedaran siv-
ik dan amalan hidup bersih dalam 
kalangan masyarakat.

Antara pengisian utama pro-
gram ialah aktiviti gotong-royong 
dan pembersihan, inisiatif kitar 
semula serta pengurusan sisa, se-
lain aktiviti kemasyarakatan dan 
kesedaran seperti sesi senaman 
“Chairobic”, Program Penukaran 
Topi Kaledar, Program Mewar-
na Kanak-Kanak, pameran dan 
kaunter perkhidmatan agensi serta 
acara cabutan bertuah.

Hadir sama, Yang Dipertua 
MDPM Fazrul Azan Mohd Ba-
sari dan Ketua Whip Ahli Majlis 
MDPM Dato’ Abdul Fattah Har-
un.

Hari Cuci Malaysia peringkat Negeri Kelantan 
kutip 1,200 kilogram sampah

Pakar cadang Kelantan tubuh pusat henti 
setempat pelaburan, bawa pulang anak 
negeri profesional

Oleh: Asri Hamat

KOTA BHARU, 27 September 
– Kelantan disaran mewujudkan 
pusat henti setempat bagi memu-
dah dan mempercepat urusan pela-
buran, di samping membentuk 
pendekatan khusus untuk memba-
wa pulang kepakaran anak negeri 
profesional yang berjaya di luar 
Kelantan dan luar negara.

Presiden Persatuan Akauntan 
Percukaian Malaysia (MATA) 
Dato’ Abdul Aziz Abu Bakar 
berkata, penubuhan pusat henti 
setempat dapat membantu mengu-
rangkan kerenah birokrasi serta isu 
kelewatan kelulusan yang sering 
dikeluhkan pelabur luar.

Menurutnya, satu unit peman-

tauan strategik juga boleh dibentuk 
di bawah Pejabat Menteri Besar 
bagi memantau pelaksanaan pro-
jek strategik secara lebih terus dan 
berkesan.

“Kelantan perlu memudahkan 
urusan pelaburan dengan mewujud-
kan satu pusat henti setempat bagi 
mengurangkan kerenah birokrasi 

dan masalah kelewatan kelulusan,” 
katanya ketika membentangkan ta-
juk Ekonomi Rakyat dan Keutama-
an Pembangunan Kelantan 2027 
pada Majlis Townhall Profesional 
Kelantan: Libat Urus Strategik ke 
Arah Belanjawan Kelantan 2027 di 
sebuah hotel, di sini, semalam.

Beliau juga mengesyorkan agar 

Kelantan mencontohi pendekatan 
Returning Expert Program di per-
ingkat Persekutuan dengan men-
genal pasti anak-anak Kelantan 
yang berjaya di luar negeri atau 
luar negara untuk dibawa pulang 
menyumbang kepakaran mereka.

“Pemikiran, kemahiran dan 
rangkaian mereka boleh diman-
faatkan untuk pembangunan negeri 
tanpa perlu menanggung kos gaji 
yang terlalu tinggi,” katanya.

Tambahnya, usaha menar-
ik pelaburan dan memanfaatkan 
kepakaran anak negeri perlu men-
jadi sebahagian daripada strategi 
pembangunan yang mampu mewu-
judkan nilai baharu serta sumber 
hasil yang mampan untuk Kelan-
tan.

Oleh: Irham Hilmi Hashim

Hari Cuci Malaysia peringkat Negeri Kelantan 
kutip 1,200 kilogram sampah

Modal insan aset terbesar Kelantan 
- Presiden MATA

Kelantan sambut baik cadangan ECRL 
disambung ke Rantau Panjang

KOTA BHARU, 27 September - 
Presiden Persatuan Akauntan Per-
cukaian Malaysia (MATA) Dato’ 
Abdul Aziz Abu Bakar berkata 
modal insan dan kekuatan rakyat 
merupakan aset paling berharga 
bagi Kelantan yang perlu diper-
kasakan sebagai asas kepada pem-
bangunan negeri secara berteru-
san.

Menurutnya, kelebihan rakyat 
Kelantan tidak hanya bergantung 
pada sumber fizikal seperti tanah 
dan kekayaan alam, sebaliknya 
turut terserlah melalui daya tahan, 
kegigihan berusaha serta kemam-
puan berdikari dalam mendepani 
pelbagai keadaan.

“Rakyat Kelantan mempunyai 
daya tahan yang tinggi, rajin beru-
saha dan berakhlak mulia. Walau-

pun dalam keadaan sukar, mereka 
tetap gigih berniaga dan berdikari,” 
katanya ketika membentangkan ta-
juk Ekonomi Rakyat dan Keutama-
an Pembangunan Kelantan 2027 
pada Majlis Townhall Profesional 
Kelantan: Libat Urus Strategik ke 
Arah Belanjawan Kelantan 2027 
di sebuah hotel di Kota Bharu, 
semalam.

Mengulas lanjut, katanya, pem-
bangunan modal insan perlu dilihat 

menerusi tiga elemen utama iaitu 
rakyat, proses dan tujuan, dengan 
konsep hamba Allah dan khalifah 
menjadi asas kepada pembentukan 
individu yang mempunyai kompe-
tensi, integriti serta amanah.

“Sebagai hamba Allah, kita per-
lu menyedari hakikat kematian dan 
pertanggungjawaban kepada Allah 
SWT. Manakala sebagai khalifah, 
kita dituntut mempunyai kompe-
tensi, integriti dan amanah dalam 

memakmurkan bumi,” katanya.
Beliau juga menegaskan 

kekuatan modal insan yang dis-
okong kepimpinan berakauntabili-
ti, ketelusan dan kompetensi mam-
pu menjadi asas penting kepada 
pembangunan Kelantan. Semen-
tara suasana tenang dan keharmo-
nian masyarakat pula merupakan 
nilai keberkatan yang tidak semes-
tinya dapat diukur melalui angka 
ekonomi.

Oleh: Irham Hilmi Hashim

KOTA DARULNAIM, 27 Sep-
tember — Kerajaan Negeri Kelan-
tan menyambut baik persetujuan 
Malaysia dan China terhadap ca-
dangan menyambung Laluan Rel 
Pantai Timur (ECRL) dari Kota 
Bharu ke bandar sempadan Rantau 
Panjang yang berpotensi membuka 
koridor ekonomi baharu serta men-
ingkatkan keterhubungan Kelantan 
dengan Thailand.

Exco Kerja Raya, Infrastruktur, 
Air dan Pembangunan Luar Ban-
dar YB Dato’ Dr. Izani Husin turut 
merakamkan penghargaan kepada 
Perdana Menteri YAB Dato’ Seri 
Anwar Ibrahim atas perkembangan 
positif cadangan berkenaan hasil 
perbincangan dengan China.

“Tahniah dan terima kasih 

kepada Perdana Menteri atas ke-
jayaan membawa cadangan ini da-
lam perbincangan dengan China. 
Kita juga menerima perkhabaran 
mengenai maklum balas positif 
terhadap cadangan tersebut dalam 
perbincangan Perdana Menteri 
dengan Perdana Menteri Thailand 
Anutin Charnvirakul,” katanya ke-
tika dihubungi, hari ini.

Terdahulu, Bernama melapor-
kan Dato’ Seri Anwar sebagai ber-
kata Malaysia dan China bersetuju 
dengan cadangan penyambungan 
ECRL dari Kota Bharu ke Rantau 
Panjang. 

Menurutnya, projek berkenaan 
berpotensi merancakkan aktiviti 
ekonomi di kawasan pedalaman 
Kelantan serta mewujudkan hubu-
ngan pengangkutan terus dengan 
Thailand. 

Bagaimanapun, cadangan terse-
but masih perlu melalui proses se-
lanjutnya sebelum sebarang kepu-
tusan muktamad dibuat.

“Perbincangan lanjut mengenai 
cadangan ECRL akan diadakan 
dengan semua pihak berkepentin-
gan sebelum ia dibawa ke Kabinet 
untuk dipertimbangkan,” katanya 
seperti dipetik Bernama. 

Mengulas perkembangan itu, 

Dato’ Dr. Izani berkata penyam-
bungan ECRL ke Rantau Panjang 
sekiranya direalisasikan mempun-
yai nilai strategik kepada Kelantan 
kerana kawasan berkenaan mer-
upakan antara pintu masuk utama 
perdagangan dan pergerakan rak-
yat di sempadan Malaysia-Thai-
land.

“Jaringan rel yang lebih luas 
berpotensi meningkatkan mobiliti 
penumpang dan barangan, selain 
membuka ruang kepada pertumbu-
han aktiviti ekonomi di sepanjang 
koridor Kota Bharu-Rantau Pan-
jang,” jelasnya.

ECRL sepanjang 665 kilometer 
merupakan projek pengangkutan 
darat rentas wilayah yang meng-
hubungkan Pantai Timur dengan 

Pantai Barat Semenanjung Malay-
sia. Laluan sedia dirancang bermu-
la di Kota Bharu dan berakhir di 
Pelabuhan Klang dengan 20 stesen, 
terdiri daripada sepuluh stesen pe-
numpang serta sepuluh stesen yang 
mengendalikan perkhidmatan pe-
numpang dan kargo. 

Sehubungan itu, Dato’ Dr. Izani 
menyifatkan cadangan penyam-
bungan ke Rantau Panjang, sekiran-
ya mendapat kelulusan Kabinet 
dan diteruskan selepas rundingan 
dengan pihak berkepentingan, 
bakal memperluas fungsi strate-
gik ECRL daripada penghubung 
antara wilayah kepada rangkaian 
yang berpotensi menyokong keter-
hubungan rentas sempadan Malay-
sia-Thailand.

Oleh:Norzana Razaly

KOTA DARULNAIM, 28 Sep-
tember - Cadangan melanjutkan 
jajaran Laluan Rel Pantai Timur 
(ECRL) dari Kota Bharu ke Ran-
tau Panjang disambut baik pemain 
industri pelancongan Kelantan ker-
ana berpotensi membuka jaringan 
pelancongan rentas sempadan Ma-
laysia-Thailand, selain merancak-
kan perdagangan dan ekonomi di 
kawasan bersempadan.

Sehubungan itu, Exco Pelan-
congan, Kebudayaan, Kesenian 
dan Warisan YB Datuk Kamaru-
din Md Nor berkata, pihaknya 

menyambut baik kenyataan Per-
dana Menteri YAB Dato’ Seri 
Anwar Ibrahim mengenai persetu-
juan Malaysia dan China terhadap 
cadangan penyambungan jajaran 
ECRL dari Kota Bharu ke Rantau 
Panjang. 

Menurutnya, sekiranya cadan-
gan itu dimuktamadkan dan dise-
padukan dengan rangkaian pen-
gangkutan Thailand, ia berpotensi 
mewujudkan hubungan rel yang 
lebih luas antara Kuala Lumpur, 
Kota Bharu, Rantau Panjang dan 
kawasan sempadan Thailand.

“Bagi pihak semua pemain in-
dustri pelancongan Kelantan, kita 
menyambut baik kenyataan Perda-
na Menteri mengenai persetujuan 
Kerajaan Malaysia dengan Ker-
ajaan China untuk menyambung 
landasan ECRL dari Kota Bharu ke 
Rantau Panjang.

“Dengan demikian, perkhid-
matan pengangkutan rel dari Kua-
la Lumpur ke Rantau Panjang dan 
seterusnya ke Sungai Golok, Thai-
land boleh diadakan bagi tujuan 

penggalakan pelancongan dan juga 
perdagangan domestik serta antara 
Malaysia dengan Thailand,” katan-
ya ketika dihubungi, hari ini.

Beliau juga memaklumkan, pel-
uasan jaringan pengangkutan berk-
enaan berpotensi memberi limpa-
han ekonomi kepada masyarakat 
dan pemain industri, khususnya di 
Kota Bharu dan Rantau Panjang 
serta kawasan sempadan Thai-
land.

“Adalah dijangkakan penduduk 
Rantau Panjang dan Kota Bharu 
dan juga Sungai Golok akan mem-
peroleh faedah ekonomi yang besar 
daripada projek ini.

“Semoga ia dapat dimuk-
tamadkan secepat mungkin oleh 
semua pihak, negeri dan Perseku-
tuan, yang berkaitan dengan pihak 
berkuasa China dan Thailand,” ka-
tanya.

Perdana Menteri pada 24 Sep-
tember dilaporkan berkata Malay-
sia dan China bersetuju dengan 
cadangan melanjutkan ECRL dari 
Kota Bharu ke Rantau Panjang 

yang dianggarkan sekitar 25 kilom-
eter. Menurut beliau, cadangan itu 
berpotensi merancakkan kegiatan 
ekonomi di Kelantan dan membu-
ka sambungan pengangkutan den-
gan Thailand. 

Walau bagaimanapun, cadan-
gan berkenaan masih perlu mel-
alui perbincangan lanjut bersama 
semua pihak berkepentingan sebe-
lum dibawa kepada Jemaah Men-
teri untuk pertimbangan. Perdana 
Menteri turut memaklumkan ca-
dangan tersebut menerima maklum 
balas positif dalam perbincangann-
ya dengan Perdana Menteri Thai-
land, Anutin Charnvirakul. 

“Sekiranya direalisasikan, pe-
luasan jajaran itu bakal menam-
bah dimensi baharu kepada sistem 
pengangkutan Pantai Timur den-
gan Rantau Panjang berpotensi 
berkembang sebagai pintu masuk 
pelancongan dan perdagangan 
rentas sempadan yang menghubu-
ngkan Kelantan dengan selatan 
Thailand,” jelas Datuk Kamaru-
din.

Cadangan sambungan ECRL ke Rantau 
Panjang buka potensi pelancongan rentas 
sempadan

Pusat pengumpulan hasil tani akan diwujudkan 
di lokasi strategik -TMB Kelantan

Oleh:Norzana Razaly

KOTA BHARU, 27 September 
– Kerajaan Negeri Kelantan akan 
mewujudkan pusat pengumpulan 
hasil tani di lokasi strategik bagi 
mengatasi ketirisan nilai hasil per-
tanian yang memberi kesan terh-
adap pengiraan Keluaran Dalam 
Negeri Kasar (KDNK) negeri.

Timbalan Menteri Besar Kelan-
tan YB Dato’ Dr. Mohamed Fadzli 
Hassan berkata, langkah tersebut 

antara perkara yang perlu diberi 
perhatian berdasarkan pandangan 
dan cadangan yang dikemuka-
kan dalam sesi libat urus bersama 
golongan profesional dan NGO.

Menurutnya, hasil pengeluar-
an pertanian Kelantan sebenarnya 
telah melebihi permintaan domes-
tik negeri, namun sebahagian hasil 
berkenaan didakwa dijenamakan 
semula sebagai produk dari tempat 
lain.

“Antara langkah segera yang 

perlu kita ambil adalah mewujud-
kan pusat pengumpulan hasil tani 
kita sendiri di lokasi strategik,” 
katanya ketika berucap pada Maj-
lis Townhall Profesional Kelantan: 
Libat Urus Strategik ke Arah Be-
lanjawan Kelantan 2027 di sebuah 
hotel di Kota Bharu, semalam.

Dalam pada itu, katanya, 
langkah berkenaan penting bagi 
memastikan hasil pertanian Kelan-
tan dapat dikenal pasti dengan 

lebih jelas dan tidak menjejaskan 
gambaran sebenar sumbangan se-
ktor berkenaan kepada ekonomi 
negeri.

Tambahnya, usaha mem-
perkukuh kedudukan Kelantan 
sebagai negeri pertanian turut se-
lari dengan asas yang telah dile-
takkan oleh mantan Menteri Besar 
Kelantan Tan Sri Tuan Guru Dato’ 
Bentara Setia Nik Abdul Aziz Nik 
Mat.

Oleh: Irham Hilmi Hashim

Majlis Daerah Bachok juara Pertandingan 
Landskap PBT Pesta Flora Negeri Kelantan 
2026, raih RM10,000

Kerajaan Kelantan sumbang RM85,200 
tanggung tiga bulan sewa peniaga Pasar 
Awam Machang
Oleh: Irham Hilmi Hashim

KOTA BHARU, 24 Septem-
ber – Majlis Daerah Bachok Ban-
dar Pelancongan Islam (MDB-
BPI) muncul juara Pertandingan 
Landskap Pihak Berkuasa Tem-
patan (PBT) sempena Pesta Flora 
Negeri Kelantan 2026, sekali gus 
membawa pulang hadiah wang 
tunai RM10,000.

Majlis pengurniaan hadiah 
tersebut disempurnakan oleh Duli 
Yang Maha Mulia Sultanah Kelan-
tan, Sultanah Nur Diana Petra Ab-
dullah pada Majlis Perasmian Pes-
ta Flora Negeri Kelantan 2026 di 
Taman Perbandaran Tengku Anis, 
hari ini.

Pertandingan bertemakan ‘La-
man Fantasi’ itu mengetengahkan 
konsep yang membawa pengun-
jung ke suasana fantasi yang pe-
nuh warna, cahaya dan keajaiban 
alam.

Tempat kedua dimenangi Ma-
jlis Perbandaran Kota Bharu Ban-
dar Raya Islam dengan hadiah 
RM7,000, manakala Majlis Daerah 
Tanah Merah meraih tempat ketiga 
dengan hadiah RM5,000.

Yang Dipertua Majlis Daerah 
Bachok Mohd Zaki Yusof berkata, 
kejayaan tersebut hasil komitmen 
setiausaha, pegawai dan seluruh 
kakitangan pihak berkuasa tem-

patan itu yang bertungkus-lumus 
menyiapkan taman berkenaan.

“Alhamdulillah syukur kepa-
da Allah SWT kerana pada tahun 
ini Majlis Daerah Bachok, Bandar 
Pelancongan Islam dinobatkan se-
bagai Johan pertandingan taman 
sempena Pesta Flora bagi tahun 
2026.

“Saya nak mengambil kesem-
patan di sini mengucapkan set-
inggi-tinggi terima kasih kepada 
setiausaha, pegawai-pegawai dan 
semua kakitangan Majlis Daerah 
Bachok yang bertungkus-lumus 
untuk menyiapkan satu taman yang 
cukup fantasi memenuhi kriteria 
menerusi hakim yang memboleh-
kan kita mendapat juara pada tahun 
ini,” katanya.

Menurutnya, taman yang diket-
engahkan itu dikenali sebagai La-
man Nur Seri Bachok dengan kon-
sep ‘di mana alam dan imaginasi 
bertemu’, yang menggabungkan 

unsur alam, air, cahaya dan krea-
tiviti.

Laman berkenaan menampilkan 
lapan elemen utama iaitu Gerbang 
Nur (Pintu ke Dunia Fantasi), Jejak 
Nur (Laluan Penerokaan), Rimba 
Fantasi Bachok (Komposisi Alam 
Tropika), Batu Nur Interaktif (Per-
temuan Manusia, Alam dan Te-
knologi), Portal Nur dan Tirai Air 
(Keajaiban di Tengah Laman), 
Telaga Pantulan (Refleksi, Keten-
teraman dan Kedalaman), Pohon 
Nur (Cahaya Kehidupan) serta Sa-
rang Damai (Ruang Menghayati 
dan Berinteraksi).

Beliau memaklumkan, konsep 
tersebut dibangunkan bagi meng-
gabungkan unsur alam, air, cahaya 
dan kreativiti dalam satu ruang 
yang memberikan pengalaman ber-
beza kepada pengunjung.

“Konsep kita adalah di mana 
alam dan imaginasi bertemu. Kita 
menggabungkan unsur-unsur alam, 

air, cahaya dan kreativiti,” jelasn-
ya.

Menurutnya lagi, penyediaan 
taman tersebut mengambil masa tu-
juh hari dengan kerja-kerja dilaku-
kan pada waktu siang dan malam, 
manakala kos yang terlibat adalah 
kira-kira RM30,000.

Pesta Flora Negeri Kelantan 
2026 berlangsung selama empat 
hari bermula 24 hingga 27 Sep-
tember dengan tema ‘Alam Lestari, 
Komuniti Harmoni’.

Selain pertandingan landskap 
PBT, festival berkenaan turut 
menampilkan Pameran Landskap 
PBT, Pameran Bunga Ros, Pamer-
an Paludarium dan Bromeliad serta 
Jualan Pameran Industri Kecil dan 
Sederhana (IKS) dan Florikultur.

Pengunjung turut berpel-
uang menyaksikan persembahan 
Wayang Kulit selain menyertai 
aktiviti cabutan bertuah dan kuiz 
sepanjang penganjuran festival.

Oleh: Syamimi Manah

MACHANG, 27 September - Kera-
jaan Negeri Kelantan bersetuju men-
yalurkan sumbangan RM85,200 
bagi menampung kos sewaan kedai 
selama tiga bulan kepada peniaga 
Pasar Awam Machang yang berpin-
dah ke lokasi baharu.

Menteri Besar Kelantan YAB 
Dato’ Panglima Perang Ustaz Dato’ 
Mohd Nassuruddin Daud berkata, 
bantuan itu merupakan tanda kepri-
hatinan kerajaan negeri terhadap ke-
bajikan peniaga yang berdepan kos 
permulaan dan fasa penyesuaian se-
lepas berpindah ke lokasi baharu.

“Kerajaan Negeri Kelantan ber-

setuju menyalurkan sumbangan 
bernilai RM85,200 bagi menam-
pung kos sewaan kedai selama tiga 
bulan kepada para peniaga Pasar 
Awam Machang bermula dari awal 
operasi perniagaan mereka,” katan-
ya ketika berucap sempena Majlis 

Perasmian Bandar Seri Mentara dan 
Pasar Awam Machang di Bandar 
Seri Mentara, di sini hari ini.

Menurutnya, bantuan tersebut di-
harap dapat meringankan beban pe-
niaga sekali gus menyuntik seman-
gat untuk mereka terus memajukan 

ekonomi tempatan melalui aktiviti 
perniagaan yang dijalankan.

Sehubungan itu, Dato’ Mohd 
Nassuruddin merakamkan peng-
hargaan kepada Majlis Daerah 
Machang serta semua pihak yang 
berusaha memastikan pembangu-
nan Bandar Seri Mentara dan Pasar 
Awam Machang dapat direalisasi-
kan.

Beliau berharap kemudahan 
yang disediakan di lokasi baharu 
itu dapat dimanfaatkan sepenuhn-
ya oleh masyarakat Machang serta 
membantu mewujudkan peluang 
perniagaan dan pekerjaan yang dap-
at meningkatkan pendapatan rak-
yat.

KOTA BHARU, 24 September 
— Politeknik Jeli Kelantan (PJK) 
menaja dua buah buggy berte-
knologi solar sebagai kenderaan 
khas Menteri Besar Kelantan YAB 
Dato’ Panglima Perang Ustaz Dato’ 
Mohd Nassuruddin Daud bersama 
barisan kepimpinan negeri ketika 
menghadiri majlis perasmian Pesta 
Flora 2026 di Taman Perbandaran 
Tengku Anis, di sini, hari ini. 

Penggunaan buggy solar itu 
mencipta kelainan apabila kender-
aan berkenaan julung kali diperk-
enalkan dalam penganjuran Pesta 
Flora, menggantikan buggy kon-
vensional yang digunakan sebelum 
ini sekali gus mengetengahkan ap-
likasi teknologi hijau dalam acara 
berkenaan.

Sehubungan itu, Exco Perta-
nian, Industri Agromakanan dan 
Komoditi YB Dato’ Tuan Mohd 
Saripudin Tuan Ismail merakam-
kan penghargaan kepada PJK atas 
penajaan dua kenderaan berke-
naan.

“Mewakili Jawatankuasa Induk 
Pesta Flora 2026, saya merakam-
kan setinggi-tinggi penghargaan 
kepada PJK atas penajaan dua buah 
buggy solar.

“Kenderaan ini merupakan ju-
lung kali digunakan dalam pen-
ganjuran Pesta Flora. Sebelum ini 

hanya buggy biasa digunakan,” ka-
tanya ketika dihubungi, hari ini.

Menurutnya, penggunaan ken-
deraan berteknologi solar itu selari 
dengan pengisian Pesta Flora yang 
mengetengahkan kelestarian alam, 
selain memperlihatkan potensi te-
knologi tenaga boleh diperbaharui 
diaplikasikan secara praktikal da-
lam pengurusan acara.

“Kita dapat melakukan penji-
matan dalam empat perkara; Per-
tama, kenderaan ini menggunakan 
100 peratus teknologi solar. Kedua, 
ia boleh dicas penuh dalam tempoh 
satu jam. Ketiga, penggunaannya 
boleh bertahan sehingga seming-
gu.

“Keempat, berdasarkan pen-
galaman penggunaannya sepan-
jang Pesta Flora, kadar penggu-
naan bateri direkodkan hanya 0.1 
peratus,” jelasnya.

Sementara itu, Pengarah PJK 
Gs. Mohd Zamre Ab Rahman ber-
kata, penajaan buggy solar terse-

but mempunyai kaitan langsung 
dengan kepakaran pendidikan dan 
latihan teknikal dan vokasional 
(TVET) yang dibangunkan insti-
tusi berkenaan khususnya meneru-
si Jabatan Kejuruteraan Elektrik 
(JKE).

Menurutnya, PJK menawarkan 
Diploma Kejuruteraan Elektrik 
(Tenaga Hijau) yang membekalkan 
pengetahuan dan kemahiran dalam 
bidang kejuruteraan elektrik, te-
knologi komputer serta tenaga hi-
jau.

“Program ini memberi fokus 
kepada sistem tenaga boleh diper-
baharui termasuk pemasangan dan 
penyelenggaraan sistem fotovolta 
suria (solar PV), integrasi tenaga 
hijau serta pengurusan kecekapan 
tenaga.

“Justeru, penglibatan PJK da-
lam Pesta Flora 2026 sebagai rakan 
strategik melalui penajaan kend-
eraan ini turut menjadi platform 
memperkenalkan aplikasi sebenar 

teknologi tenaga hijau kepada mas-
yarakat,” katanya.

Beliau juga memaklumkan, 
kurikulum program berkenaan 
turut merangkumi asas pendawa-
ian elektrik, litar elektronik, sistem 
kuasa, pengaturcaraan komputer 
dan reka bentuk berbantu komput-
er serta pelaksanaan projek tahun 
akhir.

“Program Diploma Kejuruter-
aan Elektrik (Tenaga Hijau) yang 
ditawarkan PJK juga telah men-
capai tahap kualiti ditetapkan dan 
mendapat pengiktirafan Agensi 
Kelayakan Malaysia (MQA).

“Penglibatan PJK menerusi 
penggunaan buggy solar ini sekali 
gus mempertemukan pendidikan 
TVET dengan aplikasi sebenar te-
knologi hijau, selain memberi nilai 
tambah kepada Pesta Flora 2026 
sebagai platform yang menghubu-
ngkan kelestarian alam, inovasi 
dan pendidikan teknikal,” jelasn-
ya.

PJK taja buggy solar dikenderai MB Kelantan, 
pemimpin negeri di Pesta Flora 2026

Bandar Seri Mentara RM70 juta pemangkin 
baharu pertumbuhan ekonomi Machang

Oleh: Norzana Razaly

K E S E J A H T E R A A N 	

MACHANG, 27 September - Ban-
dar Seri Mentara yang dibangun-
kan dengan nilai pembangunan se-
kitar RM70 juta dijangka menjadi 
pemangkin baharu kepada pertum-
buhan ekonomi dan perkembangan 
aktiviti perniagaan di Machang.

Menteri Besar Kelantan YAB 
Dato’ Panglima Perang Ustaz Dato’ 
Mohd Nassuruddin Daud berkata, 
kedudukan Machang yang strate-
gik di laluan utama menghubung-
kan Kota Bharu, Kuala Krai, Tanah 
Merah dan Pasir Puteh menjadikan 
pembangunan bandar baharu itu 
mempunyai potensi besar untuk 

dimanfaatkan masyarakat.
“Pembangunan Bandar Ba-

haru Machang atau Bandar Seri 
Mentara ini merangkumi keluasan 
kira-kira 23.58 ekar dengan pel-
bagai komponen utama yang dapat 
menyokong keperluan masyarakat 
serta aktiviti ekonomi setempat,” 

katanya ketika  merasmikan Ban-
dar Seri Mentara dan Pasar Awam 
Machang di Bandar Seri Mentara, 
di sini, hari ini.

Menurutnya, pembangunan 
berkenaan merangkumi 169 unit 
kedai dan pejabat dua tingkat, 
pasar raya, pasar basah dan kering, 

perhentian bas, surau serta kemu-
dahan rumah sampah.

Tambahnya, pembangunan 
tersebut menyediakan infrastruktur 
dan kemudahan fizikal dan mampu 
mewujudkan persekitaran kehidu-
pan yang lebih baik serta mening-
katkan tahap sosioekonomi mas-
yarakat.

Beliau berharap Bandar Seri 
Mentara dapat dimanfaatkan sepe-
nuhnya oleh masyarakat Machang 
sebagai pemangkin kepada pem-
bukaan perniagaan baharu, pel-
uang pekerjaan dan peningkatan 
pendapatan rakyat seiring dengan 
perkembangan pembangunan ka-
wasan berkenaan.

Oleh: Irham Hilmi Hashim

Guru YIK berelaun naik status guru sandaran

‘Bandar Machang Tok Sey Sapoh’ perkasa 
budaya sifar sisa

K E B E R K A T A N

KOTA BHARU, 27 September 
- Berita gembira bagi semua guru 
Yayasan Islam Kelantan (YIK) 
yang sebelum ini berstatus elaun 
akan dinaikkan status kepada lan-
tikan guru sandaran bermula tahun 
ini.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata, keputusan itu 
dipersetujui dalam mesyuarat Lem-
baga YIK. 

Katanya, langkah berkenaan 
adalah usaha kerajaan negeri untuk 
meningkatkan mutu perkhidmatan 
guru di YIK, selain memperkukuh 
struktur perkhidmatan dan mem-
berikan kedudukan lantikan yang 
lebih jelas serta tersusun.

“Keputusan ini merupakan 
satu langkah untuk memperkukuh 
struktur perkhidmatan guru di YIK 
di samping memberikan kedudu-
kan lantikan yang lebih jelas dan 
tersusun kepada guru-guru yang 
telah memberikan khidmat kepada 
YIK.”

Beliau berkata demikian ket-
ika berucap merasmikan Majlis 
Apresiasi Guru Cemerlang Gred 
Purata Mata Pelajaran (GPMP) 
peperiksaan Sijil Menengah Uga-
ma (SMU), Sijil Menengah Tahfiz 
Al-Quran (SMTQ), Sijil Tinggi 
Ugama Pondok (STUP), Sijil Pe-

lajaran Malaysia (SPM) dan Sijil 
Tinggi Agama Malaysia (STAM) 
2025 di Dewan YIK, Tunjong, di 
sini, semalam.

Kata Dato’ Wan Roslan lagi, 
bagi guru yang bakal berkhidmat 
dengan YIK selepas ini, mereka 
akan dilantik terus sebagai guru 
sandaran dengan tempoh kontrak 
selama lima tahun, tertakluk kepa-
da terma dan syarat yang ditetap-
kan.

“Langkah ini penting bagi 
memastikan sekolah mempunyai 
kestabilan tenaga pengajar dan 
guru pula mempunyai ruang yang 
lebih mencukupi untuk membina 
hubungan dengan pelajar, mema-
hami budaya sekolah serta mem-
berikan sumbangan secara berter-
usan.

“Dalam masa yang sama, pe-
merkasaan ini merupakan hubu-
ngan dua hala di mana kerajaan 
memberikan kedudukan dan 
penambahbaikan dalam struk-

tur perkhidmatan, manakala guru 
pula memberikan komitmen terh-
adap amanah yang telah diterima,” 
jelasnya.

Menurutnya, bagi lantikan yang 
tertakluk kepada kontrak lima ta-
hun, sekiranya berlaku pelanggaran 
kontrak atau pengunduran sebe-
lum tamat tempoh, bayaran akan 
dikenakan bersamaan kira-kira tiga 
bulan, tertakluk kepada terma dan 
syarat kontrak.

“Kita mahu setiap lantikan 
yang dibuat memberikan satu ben-
tuk komitmen perkhidmatan yang 
jelas.

“Dengan kestabilan tenaga 
pengajar, sekolah dapat meran-
cang dengan lebih baik, guru dapat 
memberikan khidmat yang lebih 
berterusan dan yang paling penting 
proses pendidikan anak-anak tidak 
terjejas,” ujarnya.

Mengulas tentang anugerah 
guru cemerlang, beliau berkata 
pengiktirafan terhadap guru cemer-

lang menjadi amanah untuk terus 
berkongsi kecemerlangan itu.

“Jangan biarkan amalan yang 
baik terhenti pada seorang guru 
sahaja. Kongsikan pengalaman, 
bimbing guru-guru yang baharu 
dan jadikan kejayaan yang dicapai 
sebagai kekuatan.

“Guru yang cemerlang bukan 
hanya yang menghasilkan pelajar 
yang cemerlang tetapi turut mem-
bantu membina sekolah yang ce-
merlang,” katanya.

Sebanyak 566 guru cemerlang 
diraikan dalam majlis berkenaan, 
termasuk 21 guru sekolah luar 
yang menyertai peperiksaan SMU 
dan SMTQ kelolaan YIK iaitu 19 
guru adalah dari sekolah swasta 
luar Kelantan, seorang dari sekolah 
swasta dalam Kelantan dan seo-
rang dari Kemboja.

Hadir sama, Pengarah YIK 
Shamsul Abu Bakar dan Timbalan 
Pengarah YIK (Akademik) Sukri 
Hussin.

Oleh: Asri Hamat

Oleh: Irham Hilmi Hashim

MACHANG, 27 September - In-
isiatif ‘Bandar Machang  Tok Sey 
Sapoh’ perlu diperkasakan sebagai 
usaha membentuk budaya kebersi-
han dan pengurusan sisa yang lebih 
tersusun dalam kalangan masyar-
akat, khususnya di Bandar Seri 
Mentara.

Menteri Besar Kelantan YAB 

Dato’ Panglima Perang Ustaz 
Dato’ Mohd Nassuruddin Daud 
berkata, konsep Sifar Sisa (Zero 
Waste) berkaitan kebersihan dan 
melibatkan perubahan budaya 
masyarakat dalam mengurus sisa 
yang dihasilkan.

“Sampah tidak harus dilihat se-
bagai bahan buangan semata-mata, 
sebaliknya sisa yang dihasilkan 

boleh diasingkan, dikitar semula 
dan dimanfaatkan sehingga mem-
punyai nilai ekonomi,” katanya ke-
tika merasmikan Bandar Seri Men-
tara dan Pasar Awam Machang di 
Bandar Seri Mentara, di sini, hari 
ini.

Menurutnya, masyarakat perlu 
beralih daripada kaedah mengum-
pul dan membuang sisa kepada 

ekosistem pengurusan sisa pepejal 
yang lebih tersusun, cekap dan le-
stari.

Sehubungan itu, beliau mene-
gaskan, tanggungjawab menjaga 
kebersihan tidak boleh diletakkan 
kepada pihak berkuasa tempatan 
semata-mata, sebaliknya memer-
lukan kerjasama pengurusan pasar, 
peniaga dan pelanggan.

Dato’ Mohd Nassuruddin juga 
berharap Bandar Seri Mentara dap-
at menjadi contoh kawasan bandar 
yang mengutamakan kebersihan 
dan kelestarian alam sekitar, den-
gan setiap peniaga menjaga ke-
bersihan premis masing-masing.

Manakala pengunjung pula 
membudayakan amalan mem-
buang sampah di tempat yang dise-
diakan.

KOTA BHARU, 1 Oktober — 
Majlis Taman (Raja Bersama Rak-
yat) sempena sambutan Hari Ke-
puteraan Sultan Kelantan Sultan 
Muhammad V, di Dataran Stadium 
Sultan Muhammad IV berlangsung 
meriah dengan kehadiran pelbagai 
lapisan rakyat Kelantan.

Suasana bertambah ceria den-
gan keberangkatan tiba Sultan 
Kelantan Kebawah Duli Yang 
Maha Mulia Sultan Muhammad V, 
Sultanah Kelantan Duli Yang Maha 
Mulia Sultanah Nur Diana Petra 
Abdullah, diiringi Tengku Mahko-
ta Kelantan Yang Teramat Mulia 
Tengku Muhammad Fakhry Pet-
ra ibni Al-Marhum Sultan Ismail 
Petra, Raja Perempuan Kelantan 
Yang Maha Mulia Raja Perempuan 
Tengku Anis Tengku Abdul Hamid 
dan Usrah Diraja Kelantan.

Turut hadir, Menteri Besar 
Kelantan YAB Dato’ Panglima 
Perang Ustaz Dato’ Mohd Nas-
suruddin Daud, Timbalan Menteri 
Besar YB Dato’ Dr Mohamed Fad-
zli Dato’ Hasan dan isteri, Speaker 
Dewan Negeri Kelantan YB Dato’ 
Sri Amar Diraja Dato’ (Dr) Mohd 
Amar Abdullah, Setiausaha Kera-
jaan Negeri Kelantan YBM Teng-
ku Kaya Perkasa Dato’ Dr Tengku 

Mohamed Faziharudean Al-Haj 
Tengku Feissal; Pegawai Kewan-
gan Negeri YB Dato’ Rosnazli 
Amin, Penasihat Undang-Undang 
Negeri YB Tuan Zawawi Ghazali, 
Ahli-ahli Mesyuarat Kerajaan Neg-
eri serta Ahli-Ahli Dewan Negeri 
(ADN).

Majlis dimulakan dengan 
bacaan doa ysng dipimpin oleh 
Mufti Kerajaan Negeri Kelantan 
Sahibus Samahah Dato’ Kaya Per-
ba Dato’ Haji Mohamad Shukri 
Mohamad.

Majlis kemudiannya diteruskan 
dengan persembahan kebudayaan 
dan kesenian yang diselaraskan 
Jabatan Kebudayaan dan Kesenian 
Negara Negeri Kelantan (JKKNK) 
serta Jabatan Pendidikan Negeri.

Antara persembahan yang 
dipentaskan ialah tarian ‘Gemo 
Woye’ oleh Kumpulan Kesenian 
JKKNK, tarian ‘Embong Sosek’ 

oleh pelajar prasekolah Sekolah 
Kebangsaan Dato’ Hashim, tarian 
etnik Cina ‘Tanglung’ oleh pelajar 
Sekolah Jenis Kebangsaan Cina 
Chung Hua serta tarian etnik In-
dia ‘Kolatun’ oleh pelajar Sekolah 
Jenis Kebangsaan Tamil (SJKT) 
Ladang Pasir Gajah, Tanah Mer-
ah.

Persembahan turut diserikan 
dengan nyanyian lagu rakyat.

Pada majlis sama, Kebawah Duli 
Yang Maha Mulia Tuanku Sultan 
Muhammad V berkenan menyem-
purnakan beberapa pengurniaan 
membabitkan kecemerlangan se-
kolah Jabatan Pendidikan Negeri 
Kelantan (JPN), kecemerlangan 
sekolah Yayasan Islam Kelantan 
(YIK), Biasiswa Tengku Anis Ma-
jlis Agama Islam dan Adat Istiadat 
Melayu Kelantan (MAIK) bagi 
kategori sekolah menengah dan 
sekolah rendah, Anugerah Penga-

kap Diraja serta Anugerah Persat-
uan Bulan Sabit Merah Malaysia 
(PBSM).

Bagi kategori kecemerlangan 
sekolah JPN, Sekolah Menengah 
Sains Tengku Muhammad Faris 
Petra menerima pengiktirafan se-
bagai sekolah terbaik Sijil Pelajaran 
Malaysia (SPM).

Sekolah Menengah Kebangsaan 
Tengku Panglima Raja, Pasir Mas 
pula dinobatkan sebagai sekolah 
terbaik Sijil Tinggi Pelajaran Ma-
laysia (STPM).

Bagi kategori kecemerlangan 
sekolah YIK, Maahad Tahfiz al-
Quran Wal Qiraat Pulai Chondong 
dipilih sebagai sekolah terbaik Sijil 
Tinggi Agama Malaysia (STAM) 
dan  Sijil Menengah Ugama (SMU) 
manakala Maahad Tahfiz al-Quran 
Darul Saadah Lilbanat pula mener-
ima pengiktirafan sebagai sekolah 
terbaik SPM.

Majlis Taman sempena Hari Keputeraan 
Sultan Kelantan meriah

Pasar Awam Machang dibuka dengan 
kemudahan lebih kondusif

Oleh: Asri Hamat

K E M A K M U R A N

MACHANG, 27 September - 
Pasar Awam Machang di Bandar 
Seri Mentara kini dibuka secara 
rasmi dengan penyediaan kemu-
dahan yang kondusif merangkumi 
pasar basah dan kering serta kom-
ponen sokongan bagi memenuhi 
keperluan masyarakat setempat.

Menteri Besar Kelantan YAB 
Dato’ Panglima Perang Ustaz 
Dato’ Mohd Nassuruddin Daud 
berkata, pembangunan Bandar Seri 
Mentara merupakan sebahagian 
daripada usaha berterusan kerajaan 
negeri meningkatkan kesejahteraan 
rakyat dan memperkukuh perkem-
bangan ekonomi setempat.

“Selain membina infrastruktur 
dan kemudahan fizikal yang men-
jadi tanggungjawab kerajaan, kita 
perlu memastikan setiap pemban-
gunan yang dilaksanakan mampu 
membina kehidupan rakyat yang 
lebih sejahtera,” katanya ketika 
merasmikan Bandar Seri Mentara 
dan Pasar Awam Machang di Ban-

dar Seri Mentara, di sini, hari ini.
Menurutnya, Bandar Seri Men-

tara dibangunkan di kawasan kira-
kira 23.58 ekar dengan nilai pem-
bangunan sekitar RM70 juta dan 
turut menempatkan 169 unit kedai 
dan pejabat dua tingkat, pasar raya, 
perhentian bas, surau serta kemu-
dahan rumah sampah.

Tambahnya, kemudahan berk-
enaan perlu dimanfaatkan se-
baik-baiknya oleh masyarakat 
Machang supaya pembangunan 
yang dilaksanakan dapat memberi 
manfaat secara langsung kepada 
kehidupan dan aktiviti ekonomi se-
tempat.

Beliau berharap kemudahan 
tersebut dapat digunakan serta 
dimanfaatkan oleh seluruh masyar-
akat.

Oleh: Irham Hilmi Hashim

Raih lima bintang peringkat kebangsaan, 
MDM pertingkat mutu perkhidmatan

Ahli farmasi saling melengkapi empat portfolio 
Exco Kerajaan Negeri Kelantan -YB Hilmi

K E B E R K A T A N

MACHANG, 27 September - Ma-
jlis Daerah Machang (MDM) men-
catat pencapaian cemerlang lima 
bintang di peringkat kebangsaan 
menerusi beberapa pengiktirafan 
sempena Konvensyen PBT dan 
Sambutan Hari Kesihatan Perseki-
taran Sedunia Peringkat Kebang-
saan 2026.

Sehubungan itu, Menteri Be-
sar Kelantan YAB Dato’ Pan-
glima Perang Ustaz Dato’ Mohd 
Nassuruddin Daud merakamkan 
setinggi-tinggi tahniah dan peng-
hargaan kepada MDM atas penca-
paian tersebut yang mencerminkan 
usaha meningkatkan mutu pengu-
rusan, pendigitalan dan penyampa-
ian perkhidmatan.

“Penarafan lima bintang den-
gan 96 peratus bagi Audit Teknikal 

Kesihatan Persekitaran PBT, pe-
narafan empat bintang bagi Sistem 
Penarafan Bintang PBT (SSR-PBT 
Cemerlang) serta Johan Anugerah 
PBT Terbaik Pembayaran Tanpa 
Tunai adalah antara pencapaian 
yang membanggakan,” katanya ke-
tika merasmikan Bandar Seri Men-
tara dan Pasar Awam Machang di 
Bandar Seri Mentara, di sini, hari 

ini.
Menurutnya, MDM turut terse-

narai dalam lima PBT terbaik bagi 
Kampus/Kempen Kesihatan Perse-
kitaran 2026 daripada 156 PBT di 
seluruh negara.

Dato’ Mohd Nassuruddin 
mengingatkan supaya pengiktira-
fan tersebut dijadikan dorongan 
untuk terus meningkatkan mutu 

perkhidmatan dan bukan alasan 
untuk berasa selesa.

Beliau juga menyeru seluruh 
pihak berkuasa tempatan di Kelan-
tan agar terus memegang prinsip 
integriti, kecekapan dan inovasi se-
laras dengan agenda ‘Membangun 
Bersama Islam’ dalam memastikan 
penyampaian perkhidmatan kepa-
da rakyat terus diperkasakan.

Oleh: Irham Hilmi Hashim

KOTA DARULNAIM, 27 Sep-
tember - Profesion farmasi me-
mainkan peranan penting dan sal-
ing melengkapi empat portfolio 
utama di bawah Jawatankuasa 
Kerajaan Tempatan, Perumahan, 
Kesihatan dan Alam Sekitar Negeri 
Kelantan.

Exconya, YB Hilmi Abdullah 
berkata menerusi portfolio Kesi-
hatan, ahli farmasi berfungsi se-
bagai rakan strategik kerajaan neg-
eri dalam merealisasikan agenda 
Kelantan Sihat, khususnya meneru-
si edukasi penggunaan ubat secara 
rasional dan selamat.

Menurutnya, bagi portfolio 
Kerajaan Tempatan pula, peranan 
penguatkuasaan farmasi dapat dis-
inergikan dengan pihak berkuasa 
tempatan (PBT) bagi memantau 
premis jualan serta membanteras 

penjualan ubat palsu dan kosmetik 
beracun melalui Kempen Tolak 
Ubat Tidak Sah (ToBaTs).

“Di samping itu, bagi portfolio 
Alam Sekitar, ahli farmasi dapat 
membantu mengelakkan pencema-
ran sumber air dan sungai daripada 
sisa ubat-ubatan menerusi program 
‘Return Your Medicines’,” katanya 
menerusi media sosial, pada Sab-
tu. 

Tambahnya, menerusi portfo-
lio Perumahan dan Kesejahteraan 
Komuniti pula, perkhidmatan se-
cara jangkauan luar seperti Home 
Medication Review (HMR) dapat 
memastikan kesihatan pesakit kro-
nik dan warga emas di kawasan 
perumahan serta kampung sentiasa 
terpelihara.

Terdahulu, beliau menyempur-
nakan Majlis Perasmian Karnival 
Farmasi Kelantan sempena Sam-
butan Hari Farmasi Sedunia 2026 

Peringkat Negeri Kelantan yang 
berlangsung di sebuah pasaraya di 
Kota Bharu, pada Sabtu. 

Sambutan Hari Farmasi Sedun-
ia t2026 bertemakan “Empowering 
Pharmacists For Healthier Futures” 
atau “Memperkasakan Ahli Farma-
si untuk Masa Depan yang Lebih 
Sihat. 

Beliau menjelaskan, tema berk-
enaan menjadi seruan supaya pro-
fesion farmasi terus diperkasakan 
bagi menghadapi keperluan pen-
jagaan kesihatan yang semakin 
kompleks dan dinamik.

Program berkenaan menghim-
punkan pelbagai aktiviti pendidikan 
dan kesedaran kesihatan termasuk 
pameran perkhidmatan farmasi, 
saringan kesihatan, Kempen Tolak 
Ubat Tidak Sah (ToBaTs), pen-
erangan penggunaan ubat secara 
selamat, perkhidmatan Farmasi 
Park & Take serta pelbagai aktiviti 

interaktif untuk masyarakat.
Menurut YB Hilmi, usaha sede-

mikian penting bagi mendekatkan 
perkhidmatan kesihatan kepada 
rakyat selain meningkatkan kefaha-
man masyarakat mengenai penggu-
naan ubat yang betul, selamat dan 
berkualiti.

“Harapan kita, semoga kerjasa-
ma antara KKM dan Kerajaan Neg-
eri akan terus diperkukuhkan bagi 
membina masyarakat Kelantan 
yang lebih celik kesihatan, mampu 
mengelakkan penyalahgunaan serta 
pembelian ubat tidak berdaftar, dan 
membudayakan amalan mendapat-
kan nasihat daripada sumber yang 
sah.

“Kesihatan rakyat adalah 
tanggungjawab bersama. Semoga 
Karnival Farmasi Kelantan terus 
menjadi medan ilmu, kesedaran 
dan manfaat kepada seluruh mas-
yarakat,” katanya.

Beliau turut merakamkan tah-
niah dan terima kasih kepada Pen-
garah Kesihatan Negeri Kelantan 
Dr. Kasuadi Hussin, warga Jabatan 
Kesihatan Negeri Kelantan, Baha-
gian Perkhidmatan Farmasi Klinik 
Kesihatan, Universiti Sains Malay-
sia (USM) serta semua agensi dan 
rakan strategik yang menjayakan 
program berkenaan.

Oleh: Asri Hamat

BACHOK, 27 September - Pro-
gram permotoran terus mendapat 
sambutan hangat dalam kalangan 
masyarakat di Kelantan, khususn-
ya golongan anak muda, kata Exco 
Belia, Sukan, NGO dan Perpaduan 
Masyarakat Kelantan, YB Zam-
akhshari Mohamad.

Menurutnya, beberapa aca-
ra permotoran sudah dianjurkan 
sepanjang tahun ini, termasuk pro-
gram ‘Ride With Me’ yang ber-
langsung pada Jumaat malam dan 
Gelombang Rider Kelantan, Him-
punan Anak Muda, Kelantan 2026 
yang diadakan, semalam. 

“Kita lihat program permotoran 
ini sentiasa mendapat sambutan 
yang sungguh hangat di Kelan-
tan.

“Sepanjang tahun ini telah be-
berapa acara permotoran yang telah 
dibuat termasuk semalam (Jumaat) 
‘Ride With Me’ dan alhamdulillah 
himpunan rider anak muda,” ka-
tanya ketika merasmikan program 
Gelombang Rider Kelantan, Him-
punan Anak Muda, Kelantan 2026 
di Tapak Ekspo, Pantai Irama, di 
sini, semalam.

Menurutnya, dua lagi program 
besar berkaitan permotoran akan 

diadakan di peringkat negeri sele-
pas ini, iaitu Mat Motor pada 10 
Oktober bersempena Hari Sukan 
Negara, selain Kelantan Bike Week 
yang difahamkan akan diadakan 
pada Oktober atau November.

Katanya, penganjuran pelbagai 
acara berkenaan dialu-alukan bagi 
meraikan minat anak muda terh-
adap dunia permotoran.

“Semua acara ini adalah sangat 
kita alu-alukan untuk meraikan mi-
nat anak-anak muda,” jelasnya.

Beliau turut berseloroh bahawa 
program permotoran yang dianjur-
kan boleh kembali membangkitkan 
minat golongan lebih berusia terh-
adap aktiviti bermotosikal.

“Selepas semalam ‘Ride With 
Me’, hari ini pula tengok program 
ini rasa naik angin. Motosikal ada 

di rumah tapi lama tidak naik.
“Jadi lepas ini tengoklah ma-

na-mana kumpulan-kumpulan 
yang sesuai dengan umur kita, in-
sya Allah boleh sertai pula,” katan-
ya.

Tambah YB Zamakhshari , ker-
ajaan negeri turut mengalu-alukan 
penganjuran program berbentuk 
permotoran yang boleh menjadi 
platform untuk menyatupadukan 
anak muda.

Pada masa sama, katanya, 
golongan lebih berusia yang mem-
punyai pengalaman dalam dunia 
permotoran boleh menjadi pandu-
an kepada golongan muda yang 
baru berjinak-jinak dalam arena 
berkenaan.

“Jadi tahniah sekali lagi kepada 
urus setia dan juga saya bagi pihak 

kerajaan negeri mengalu-alukan 
sebarang program yang berbentuk 
permotoran begini yang insya Al-
lah boleh menyatupadukan anak 
muda.

“Manakala sebagai orang tua, 
orang lama menjadi panduan dan 
menunjukkan kepada anak muda 
yang baru nak berjinak-jinak dalam 
arena permotoran,” katanya.

Beliau turut menggalakkan 
pihak yang berminat berbincang 
dengan Urus Setia Belia dan Sukan 
(U-BeS) bagi mengadakan pro-
gram-program seumpama itu pada 
masa akan datang.

Hadir sama, Ahli Dewan Neg-
eri (ADN) Pantai Irama YB Che 
Huzaimy Che Hussin dan Timbal-
an Pengarah U-BeS Mohd Firdaus 
Mohd Nawi.

Program permotoran dapat sambutan hangat 
anak muda Kelantan - Exco Belia
Oleh: Asri Hamat

Kita lihat program 
permotoran ini sentiasa 
mendapat sambutan 
yang sungguh hangat di 
Kelantan.“Sepanjang tahun 
ini telah beberapa acara 
permotoran yang telah 
dibuat termasuk semalam 
(Jumaat) ‘Ride With 
Me’ dan alhamdulillah 
himpunan rider anak 
muda,” 


